
КъБР-м и Iэтащхьэ КIуэкIуэ Казбек 
лэжьыгъэ IуэхукIэ Донецк щыIащ икIи 
Донецк ЦIыхубэ Республикэм и Iэтащ-
хьэ Пушилин Денис хуэзащ. 

«ДОНБАССЫМ щыпсэухэмрэ Къэбэр-
дей-Балъкъэрымрэ тхыдэм зэрепх, зэху-
щы тыкIэфIхэмкIи куэд щIауэ зэпыщIащ. 
Ди адэшхуэхэр зэгъусэу Хэкур яхъумэну 
 къахуихуащ, я къуэшхэм щхьэкIэ лъы 
ягъажэу. Иджыпсту екIуэкI Iуэхугъуэхэр 
иджыри зэ щыхьэт тохъуэ Урысей Фе-
дерацэм и Президент Путин Владимир 
псоми ди зэхуэдэ хэкур хъумэным, Дон-
бассым и цIыхухэр къегъэлыным, Укра-
инэм и националистхэр гъэкIуэдыным, 
зауэм зэрызыхуагъэхьэзыра Iэщэхэмрэ 
техникэмрэ зэтекъутэным теухауэ ищIа 
унафэр зэрызахуэм. Нэхъыбэрэ зиIэжьа-
тэмэ, зыри зимылажьэ цIыху нэхъыбэ 
хэкIуэ дэну арат, Украинэм и зэраныгъэ 
нэхъыбэ ди къэралым къекIынут, - жиIащ 
КIуэ кIуэм. 

«Ди къуэш республикэхэр щытыкIэ 
гугъу щихуа лъэхъэнэм, дэ гулъытэншэу 
къэдгъанэ хъунукъым. Сэ Донецк сы щы-
хуэзащ ДНР-м и Iэтащхьэ Пушилин Де-
нис. ДяпэкIэ дызэрызэдэлэжьэнум, да-
зэрыдэIэпыкъунум дытепсэлъыхьащ. 
Псом япэ игъэщыпхъэр гуманитар дэ-
Iэпыкъуныгъэращ. Иджыри тонни 100 зэ-
рылъ машинэ едгъэжьащ мэрем пщы-
хьэщхьэм. Апхуэдэуи Денис естащ тонн 
20 хъу, хущхъуэхэр, цIыхухэр нэхъыбэрэ 
зыхуей хьэпшыпхэр, медицинэ Iэмэ псы-
мэхэр, ерыскъыхэр зыхэлъ дэIэпыкъуны-
гъэ дгъэхьэзырар зэрыт тхылъымпIэр. 
Абы къищынэмыщIауэ, медицинэ дэIэпы-
къуныгъэ псынщIэм тещIыхьа автомо-
билкIэ ДНР-м дыхуэупсащ. ДяпэкIи ди 
мурадщ узыншагъэр хъумэнымкIэ, псэу-
кIэр зэтегъэувыжынымкIэ, мэкъумэш 
 IэнатIэм зегъэужьыжынымкIэ тхузэ фIэкI-
кIэ защIэдгъэкъуэну», - щетх КIуэкIуэм и 
телеграм-каналым. 

КъБР-м и Iэтащхьэм къыхигъэщащ 
рес публикэм и медицинэм и лэжьакIуэ -

хэр ДНР-мрэ ЛНР-мрэ щекIуэкI Iуэхухэм 
зэригъэпIейтейр. ИкIи Стоматологиемрэ 
жьэкъупщхьэ-нэкIу хирургиемкIэ инсти-
тутым и дохутырхэр фэбжь зыгъуэта-
хэмрэ уIэгъэ хъуахэмрэ ядэIэпыкъуну зэ-
рыхьэзырыр жиIащ. 

«Бысым Iэтащхьэмрэ КIуэкIуэмрэ и 
гугъу ящIащ Макеевкэ щыщ ныбжьыщIэ 
35-рэ Налшык къалэ дэт «Лъэгъупыкъу» 
сабий центрым зэрыщыIэм, медицинэ, 
социально-психологие IуэхухэмкIэ зэра-
дэIэпыкъум. ИкIи а цIыкIухэм къабгъэ -
дэкI сэламыр Денис Владимир и къуэм 
ирихыжащ. КIуэкIуэ Казбек жиIащ 
иджыпсту зи узыншагъэр ирагъэфIакIуэ 
сабий гупыр кIуэжмэ, иджыри зы гуп 
къызэрырагъэблэгъэнур. Донбассым и 
щIэблэм я узыншагъэр езыгъэ фIэ кIуэ-
фын дохутыр лъэрызехьэхэр дызэриIэр 
къыхигъэщащ Iэтащхьэм. 

Республикэ УнафэщIым гугъуехь хэ-
хуахэм яжриIащ мэкъумэш IэнатIэмкIи 
зэрызыщIагъэкъуэфынур, жылапхъэ хэм-
рэ щIыгъэпшэрхэмрэ зэрыхуашэфынур. 

«Донбассым и цIыхубэ республикэм зи 
гугъу тщIы IуэхухэмкIэ сыт щыгъуи да-
дэIэпыкъуфынущ, ауэ иджыпсту нэхъыщ-
хьэр ерыскъырэ хьэпшыпкIэ защIэдгъэ-
къуэнырщ», - жиIащ КIуэкIуэм. 

ЛIыщхьэхэм я зэIущIэ нэужьым Пуши-
лин Денис и телеграм-каналым щитхащ: 
«Ди республикэм щыIэщ КъБР-м и Iэ-
тащхьэ КIуэкIуэ Казбек зи пашэ, Къэбэр-
дей-Балъкъэрым къикIа лIыкIуэ гуп. Ахэр 
лъэныкъуэ куэдкIэ къыддоIэпыкъу, и 
дзэлIхэр къекIуэкI Iуэхум хахуэу хэтщ, ди 
сабийхэм КъБР-м зыщагъэпсэху.

 Къэбэрдей-Балъкъэрыр Донбасс щIы-
налъэм медицинэ и лъэныкъуэкIи къы-
доIэпыкъу, хущхъуэхэр къытхурегъашэ, 
автомобиль тыгъэ къытхуищIащ, ап-
хуэдэуи хьэзырщ унэхэр зэфIэгъэувэ жы-
нымкIэ, псэуалъапхъэхэмкIэ, техникэкIэ 
дяпэкIэ зыкъытщIигъэкъуэну. Дызэдэ-
лэжьэнущ!». 

КЪЭБАРТ Мирэ. 

КIуэкIуэ Казбек щыIащ Налшык 
къалэ дащIы хьыну Мыл уар-
дэунэм и ухуэныгъэр щрагъа-
жьэм. 2-нэ Таманскэ дивизэм и 
цIэр зезыхьэ уэрамым щыщIа-
дзащ лэжьыгъэм, техникэри къра-
шэлIащ. IэщIагъэлI хэм къызэхуэ-
сахэм я пащхьэм щагъэлъэгъуащ 
Мыл уардэунэм и  теплъэу щы-
тынур. Проектыр сабий-щIалэ-
гъуалэ спорт ухуэныгъэшхуэм и 
япэ Iыхьэу аращ, а Iуэхур респуб-
ликэм щызэфIагъэ кIынущ илъэ-
сищым къриубыдэу. 

КъБР-м ухуэныгъэмрэ псэупIэ-
коммунальнэ хозяйствэмкIэ и ми-
нистр Бэрбэч Алим зэпкърыхауэ 
тепсэлъыхьащ Мыл уардэунэр зы-
хуэдэнум. Ар физкультурэ-узынша-
гъэр щрагъэфIакIуэ IуэхущIапIэ 
инщ, спортым и щIымахуэ лIэу-
жьыгъуэхэр хэту, мылыщхьэм къы-
щыщыбжыхь утыкушхуэр щхьэхуэу. 
Уардэунэм цIыху 317-рэ щIэхуэнущ, 
спортсмен 77-рэ екIуэлIэфынущ. 
КъатитIу зэтет унэшхуэр метр зэб-
гъузэнатIэ мини 4 мэхъу, абы уна-
фэщIхэр зыщIэсыну, спорт Iэмэ-
псымэхэр зыщIэлъыну, зыщахуэпэ-
ну пэшхэр хэтынущ. Iуэхур къра-
гъэжьащ «Демография» лъэпкъ 
проектым щыщ «Спорт - норма 
жиз ни» федеральнэ проектым 
ипкъ иткIэ, ар 2023 гъэм яухыну я 
мурадщ.

- Мыр Къэбэрдей-Балъкъэрым 
щы япэ ухуэныгъэшхуэщ. Мыл уар-
дэунэм республикэ, щIыналъэ зэ-
хьэзэхуэ инхэр щебгъэкIуэкI хъу-
нущ. Мыбы сабийхэр щыхуагъэсэ-
нущ хоккейм, кёрлингым, фигурнэу 
къэжыхьыкIэм. Спортым ди щIа-
лэгъуалэр нэхъ зэрызэришэлIэну-
ми, я узыншагъэр зэрыригъэфIэ-
кIуэнуми шэч хэлъкъым, - жиIащ 
КIуэкIуэ Казбек. 

Налшык къалэ администрацэм и 
Iэтащхьэ Ахъуэхъу Таймураз къыхи-
гъэщащ сабий-щIалэгъуалэ спорт 
ухуэныгъэр Налшыкыпсым и Iэ-

Рес публикэм и хъыбарегъащIэ Iэна-
тIэм и журналистхэм я упщIэхэм жэуап 
 щритым КъБР-м и Iэтащхьэ КIуэкIуэ 
Казбек жиIащ общежитхэм щIэсхэр 
псэупIэкIэ къызэгъэпэщынымкIэ про-
граммэр гъэзэщIэн мы илъэсым зэ-
рыщIадзэнур. 

«КХЪАХЭ хъуа унэхэм щIэсхэр 2025 гъэ 
пщIондэ къыщIэгъэIэпхъукIыным теухуа 
щIыналъэ программэм хэдгъэхьащ Нал-
шык дэт общежит 32-м ящыщу 11-р.
Иджыпсту абы мылъку къыхуаутIып щы-
ным дожьэ. 2023 гъэ пщIондэ лажьэ 
 муниципальнэ программэкIэ Крыловым 
и цIэр зезыхьэ, Ингуш, Калининград 
 уэ рамхэм тет общежитищым щIэсхэр 
 къы щIэдгъэIэпхъукIынущ. Программи-
тIым къы зэрытхуагъэувым тету псэупIэ 
унэхэр духуэнурэ цIыхухэм еттынущ. Сэ 
ар псом япэ изгъэщ къалэн нэхъыщхьэщ: 
цIыхухэм яхуэфащэщ псэукIэ зэIузэпэщ 
яIэну. УФ-м и Президентым унафэ къищ-
тащ а программэр къамыгъэувыIэну. Дэ 
ар и кIэм нэдгъэсынущ икIи республи - 
кэм псэупIэ и лъэныкъуэкIэ щыIэ гугъуехь-
хэр къызэднэкIынущ», - жиIащ КIуэкIуэ 
Каз бек.

Налшык къалэ администрацэм къызэ-
ригъэлъэгъуамкIэ, унэщIэхэр яIэрыхьэ-

нущ общежитым щыпсэу цIыху 1708-м. А 
программэмкIэ къаутIыпщ мылъкур, 
«ЩIы налъэхэм зегъэужьынымкIэ фон-
дым» къыбгъэдэкIыу къаIэрыхьэ феде-
ральнэ ахъшэр хэту, сом мелард 1,8-рэ 
мэхъу.

Фигу къэдгъэкIыжынщи, кхъахэ хъуа 
унэхэм щIэсхэр псэупIэкIэ къызэгъэ пэ-
щын программэр, 2019 - 2023 гъэхэм 
ятещIыхьауэ щытар, Къэбэрдей-Балъ-
къэрым и чэзур къэмысу щагъэзэщIащ. 
Метр зэбгъузэнатIэ мин 17-м щIигъу 
зыубыд, кхъахэ хъуа унэу 62-м щIэсхэр 
къыщIагъэIэпхъукIащ. Программэр зэ-
пыудауэ ягъэзэщIащ, Дзэлыкъуэ, Тэрч, 
Май, Прохладнэ районхэм щыпсэу          
цIыху 1034-рэ псэупIэкIэ къызэрагъэпэ-
щащ. 

2017 гъэм и щIышылэ мазэм щегъэ-
жьауэ 2020 гъэм и дыгъэгъазэ пщIондэ 
кхъахэ хъуауэ къалъытэ псэупIэ унэхэр 
гъэмэщIэным теухуауэ программэщIэ 
 зэхалъхьащ. Федеральнэ программэм -
кIэ 2025 гъэ пщIондэ республикэм метр 
зэбгъузэнатIэу мин 15-м щIигъу зыубыд, 
цIыху 1861-рэ щыпсэу, фэтэр куэду зэхэт 
унэ 19-м щIэсхэр псэупIэкIэ къызэра-
гъэпэщыну я мурадщ.

ТХЬЭХУЩЫНЭ  Ланэ.

Къэбэрдей-Балъкъэр Республи-
кэм и Iэтащхьэ КIуэкIуэ Казбек 
лэжьыгъэ IуэхукIэ иджыблагъэ 
 хуэзащ КъБР-м ЦIыхум и хуи-
тыныгъэхэмкIэ и уполномоченнэ 
Зумакулов Борис. Зи пашэ Iэна-
тIэм блэкIа илъэсым къриубыдэу 
щызэфIагъэкIа Iуэхугъуэхэм, ды-
зэрыт илъэсым хуаIэ мурадхэмрэ 
къалэнхэмрэ  Зумакуловым щы-
гъуазэ хуищIащ ди щIыналъэм и 
УнафэщIыр. 

ЗУМАКУЛОВЫМ къызэрыхигъэ-
щамкIэ, цIыхухэм яд ригъэкIуэкI лэ-
жьыгъэхэмкIэ ар япыщIащ къэрал 

Къэбэрдей-Балъкъэр Республикэм и депутатхэм ящIэн папщIэ

2022 гъэм мэлыжьыхьым и 21-м Къэбэрдей-Балъкъэр Республикэм и Парламен-
тым и зи чэзу зэIущIэ зэхэтынущ.

ЩыщIидзэнур сыхьэти 10-рщ.
КъБР-м и Парламентым и пресс-IуэхущIапIэ.

ЛIыщхьэхэр Донецк щызэIуощIэ

ПсэупIэкIэ къызэрагъэпэщ

Налшык  иIэнущ  Мыл  уардэунэ

гъуэблагъэм, 2-нэ Таманскэ диви-
зэм, Хужьокъуэм я цIэр зезыхьэ, 
Осетинскэ уэрамхэм, Владикав каз 
шоссем я зэхэкIыпIэхэм зэры-
щаухуэр. «Налшык псым и Iуфи-
тIыр дахэу зыхуей хуэдгъэзэнущ, 
лэжьыгъэр зи пщэрылъу щы-
тынухэм дагурыIуащ», - жиIащ 
 Ахъуэхъум. 

Апхуэдэуи уардэунэр зэрыт парк 
щIыпIэр, метр зэбгъузэнатIи 100 
 хъур, къагъэщIэрэщIэнущ, лъэс 
 лъагъуэхэр тралъхьэнущ, ягъэнэху-
нущ, джэгупIэхэр хуащIынущ, те-
тIысхьэпIэхэр ирагъэувэнущ, узэ -
фэ хъу псы къызэрыж фонтанхэр 
ягъэу вынущ. Мы гъэм хьэзыр ящIы-
нущ Осетинскэмрэ Идарым и цIэр 
зезыхьэ уэрамымрэ я зэхуакур - 
 лъакъуэрыгъажэкIэ къыщыбжыхь 
хъу, метр 1580-рэ зи кIыхьагъ лъа-
гъуэр. 

Республикэм и Iэтащхьэм IэщIа-
гъэлIхэм унафэ яхуищIащ цIыхухэр 
тыншу къекIуэлIэфын папщIэ, Нал-

шыкыпсым и IуфитIыр зэпызыщIэ 
лъэмыжхэр тралъхьэну. 

Урысейм БаскетболымкIэ и феде-
рацэмрэ ПСБ-банкымрэ я жэрдэм-
кIэ, уардэунэм и Iэгъуэблагъэм 
иджы рей баскетбол утыку иращIы-
хьынущ, зэхьэзэхуэ ехьэжьахэри 
щебгъэкIуэкI хъууэ. Абы и инагъыр 
метр зэбгъузэнатIэ мини 4 ирикъу-
нущ, ар мы гъэм зэфIэкIынущ. 
Ухуэ ныгъэм ахъшэ къыхэзылъхьэну 
гупыж зыщI инвесторхэм ядэIэпы-
къунущ къалэ администрацэри. 

«ДыгъафIэ къалэм» и футбол 
губ гъуэм ухуэзышэ гъуэгури ягъэ-
хьэ зырынущ. Ахъуэхъум зэрыжи-
IамкIэ, къалэм и футбол командэм 
 саугъэтхэр къыщихьащ урысейпсо 
зэхьэзэхуэм, абы къыхэкIыу, иджы 
Налшыки щIыналъэ зэIущIэхэр 
щра гъэкIуэкIынущ. 

Зи гугъу тщIы щIыпIэм 2023 гъэм 
щаубзыхуну я мурадщ регби щы-
джэгун, абы метр зэбгъузэнатIэ 
 мини 7 иубыдынущ. Ар ди респуб-

ликэм регбимкIэ и гуп къыхэхам, 
урысейпсо зэхьэзэхуэхэм пашэ-
ныгъэ къыщызыхьым, и лъэIукIэ 
ящIыну аращ. ЩIалэгъуалэр щы-
джэгун, зыщагъэсэн щIыпIэ хэха 
 хуейти, унафэщIхэм даIыгъащ. 
2023 гъэм и пэщIэдзэм ирагъэ-
жьэну ухуэныгъэхэм ящыщщ «Три-
тон» сабий спорт-нэгузегъэужьыпIэ 
 центрыр, абы и инагъыу щытынущ 
метр зэбгъузэнатIэ мини 6. Ап хуэ-
дэуи абдежым щащIынущ сабий 
парк, аттракционхэр, спорт ухуэны-
гъэхэр, концерт утыкухэр. 

КIуэкIуэ Казбек жиIащ сабий-щIа-
лэгъуалэ спорт ухуэныгъэр Нал шык 
къалэм и зыужьыныгъэм зэры-
хуэгъэпсар, Вольнэ Аул дэт, къат 
куэду зэтет унэхэм щIэсхэр зэ кIуэ-
лIэн нэгузыужьыпIэхэр яIэн зэры-
хуейр, «Восточный» микрорайо ны-
щIэми и зыужьыныгъэм и зы Iыхьэу 
зэрыщытыр къыхигъэщащ. 

Спорт ухуэныгъэм и теплъэу, и 
зэхэлъыкIэу щытынур утыку къыщ-
рахьэм хэтащ республикэм и архи-
тектор пашэхэри. IэщIагъэлIхэр 
щызэпсалъэм и гугъу ящIащ рес-
публикэм и къалащхьэм и уэрам 
нэхъыщхьэри зыхуей хуэгъэзэн 
 зэ рыхуейм. КIуэкIуэм къыхилъхьащ 
къалэм и архитектурнэ теплъэм 
теу хуауэ архитекторхэм я еплъыкIэр 
утыку кърахьэну. Апхуэдэуи Iэтащ-
хьэм унафэ ищIащ къалэдэсхэм я 
еплъыкIэр къащIэу къапэщылъ зэ-
хъуэкIыныгъэм ахэр къыхалъытэну. 

Республикэ унафэщIым къулы-
къущIэхэм яжриIащ 2-нэ Таманскэ 
дивизэм и цIэр зезыхьэ уэрамыр 
зыхуей хуэгъэзэным, Мыл уардэу-
нэм екIуалIэ гъуэгухэр телъхьэным 
ятеухуа Iуэхухэм иужь ихьэн зэры-
хуейр. 

НЭЩIЭПЫДЖЭ  Замирэ. 

МурадыщIэхэмрэ
къалэныщIэхэмрэ

Мазэ етIуанэ хъуауэ Украинэм и 
нацистхэр ягъэкIуэдын мурадкIэ 
Дон бассым дзэ Iуэху хэхахэр що-
кIуэкI. 

УФ-м и Президент Путин Влади-
мир мазаем и 24-м цIыхубэм за-
щыхуигъазэм жиIащ Луганск, До-
нецк цIыхубэ республикэхэм зэ-
рызыкъыхуагъэзам, къэхъуа щы-
тыкIэм икIэщIыпIэкIэ хэкIыпIэ 
къы  хуэгъуэтын зэрыхуейм къы-
хэкIыу, апхуэдэ унафэ къызэри-
щтар. УФ-м IэщэкIэ ЗэщIэузэда и 
Къарухэм къалэн пыухыкIа щагъэ-
защIэ Украинэм, абы и национа-
листхэр игъэкIуэдыным, зауэм зэ-
рызыхуагъэхьэзыра Iэщэхэмрэ 
техникэмрэ зэтрикъутэным теу-
хуауэ, апхуэдэуи илъэсий хъуауэ 
бэлыхь хагъэт, лъэпкъгъэкIуэд 
зращIылIа цIыхубэр яхъумэ. 

Урысейм нэгъуэщI Iэмал къы-
хуэ нэжатэкъым, мамыру Iуэхур зэ-
фIэ хыным илъэсийкIэ къыхуте-
гъэхьакъым Украинэр, и къарухэм 
Донбассым и цIыху лажьэншэхэр 

зэт риу кIэныр щигъэтакъым. Киев 
щыщ неонацистхэм махуэ къэс 
 къагъауэрт псэупIэхэр, школхэр, 
сабий IыгъыпIэхэр, сымаджэщхэр, 
мамыру псэу цIыхухэм яхэуэрт. 

Дэ иджыпсту ди нэгу щIэкIыр 
тхыдэм и зы напэкIуэц гуузщ. Псо-
ми ди Iуэху хэлъщ екIуэкI Iуэхум 
икIи дэтхэнэми и еплъыкIэм куэд 
елъытащ мамырыгъэмрэ цIыху-
гъэмрэ тепщэ хъунми, цIыхугъэн-
шагъэмрэ гущIэгъуншагъэмрэ зи 
нэрыгъ нацизмым зиубгъунми. 

Нацизмым гупсысэ пыухыкIа, 
езыхэм ейм темыхуэ зиIэхэр зэт-
реукIэ. Мы мыхъумыщIагъэм и 
ныбжьыр къэкIуэнуми тредзэ, 
сыту жыпIэмэ, щысхьи зэхэдзи 
ямыIэу сабии, цIыхубзи, лIыжь-
фызыжьи зэтраукIэ, гъэру яубы-
дахэм хабзэм къемызэгъыу ху-
щытщ… Дэ ди нэгу щIэкIащ махуэ 
къэс жыхуаIэм хуэ дэу Донбассым 
и цIыхухэм лейуэ ирахар, 
къыдэкIуэтей щIэблэр Урысейм и 
бийуэ зэрагъасэр. 

Кавказым ис лъэпкъхэр сыт щы-
гъуи адрейхэм къахощ хьэщIэ 
егъэблэгъэкIэкIэ, сабийхэмрэ нэ-
хъыжьхэмрэ гулъытэрэ пщIэрэ зэ-
рыхуащIымкIэ, гугъуехь хэхуа цIы-
хум зэрадэIэпыкъумкIэ! 

Къэбэрдей-Балъкъэрым 2014 
гъэм гуапэу къригъэблэгъащ Ук-
раинэм къикIахэр. Ноби ди лъахэм 
щыIэщ абы щыщхэр икIи екIурэ-
ещхьу дапежьащ, дадоIэпыкъу. 

Урысейм IэщэкIэ ЗэщIэузэда и 
Къарухэм къулыкъу щызыщIэ ди 
сэ лэтхэр Украинэм и цIыхубэмрэ 
Донбассым щыпсэухэмрэ нацист-
хэм щахъумэ. Ди фIэщ мэхъу ди 
сэлэтхэмрэ офицерхэмрэ я лIы-
гъэмрэ хахуагъэмкIэ мамырыгъэр 
зэрызэт рагъэувэжынур. ФIыщIэ 
яхудощI, ди щIалэхэм! ИкIи 
 хьэкъщ абыхэм текIуэныгъэр къы-
зэрытхуахьынур, сыт щхьэкIэ жып-
Iэмэ, урысей сэлэтращ пэжым 
щIэбэныр. 

КъБР-м и Iэтащхьэ КIуэкIуэ Каз-
бек и унафэкIэ, Къэбэрдей-Балъ-

къэ рыр ящыщщ бэлыхь хэхуа щIы-
налъэм гуманитар дэIэпыкъуны-
гъэ япэу езыгъэша хэгъэгухэм, а 
лэ жьыгъэр иджыри къэувыIа-
къым. ИджыкIэ «Лэгъупыкъу» са-
бий центрым Донбассым къикIа 
ныбжьы щIэ 35-м зыщагъэпсэху, я 
узыншагъэр щрагъэфIакIуэ. 

Ди республикэм ис лъэпкъхэр 
якъуэтщ Урысейм и Президент Пу-
тин Владимиррэ къэралым 
IэщэкIэ ЗэщIэузэда и Къарухэмрэ, 
абы щы хьэт тохъуэ хэгъэгум и къа-
лэхэмрэ къуажэхэмрэ щекIуэкI 
пэкIухэмрэ зэхыхьэхэмрэ. 

Дэтхэнэ зыри къыхудоджэ я еп-
лъыкIэр IупщI ящIыну, я Хэкум зэ-
рыхуэпэжыр, Урысей лъэщым хэ-
куп сэу зэрыхущытыр къагъэлъэ-
гъуэну. 

Зэкъуэтыныгъэрщ ди къарур 
зыхэлъыр! Дызэкъуэтмэ, ды лъэщщ! 

«КъБР-м и ЦIыхубзхэм я союз» 
щIыналъэ жылагъуэ

зэгухьэныгъэ. 

МыхъумыщIагъэм пэщIоувэ
КъБР-м экстремизмэр щымы-

гъэIэным теухуа IуэхухэмкIэ и 
министр Къуэшырокъуэ Залым 
дыгъуасэ яхуэзащ КъБР-м и Му-
слъымэнхэм я IуэхущIапIэм и 
унафэщIхэм, Ислъам дин щIэ-
ныгъэлIхэм я зэгухьэ ныгъэм хэт-
хэм, республикэм и раис-Iимам-
хэм.

ЗЭIУЩIЭР теухуауэ щытащ Уры-
сей Федерацэм IэщэкIэ ЗэщIэузэ-
да и Къарухэм националистхэр 
гъэ кIуэдыным, зауэм зэрызыхуа-
гъэхьэзыра Iэщэхэмрэ техникэмрэ 
зэтекъутэным теухуауэ Украинэм 
щригъэкIуэкI дзэ Iуэхухэм, терро-
ризмэм и телъхьэхэм ахэр къа-
гъэсэбэпу щIыналъэм зэгуры мы-
Iуэныгъэ къилъхьэным хущIэкъу 
зэрыщыIэм. 

Къуэшырокъуэр къызэхуэсахэм 
яхутепсэлъыхьащ Урысей Феде-
рацэм Украинэм щригъэкIуэкI дзэ 
Iуэху хэхахэм я мыхьэнэм, Урысейр 
зиужь ихьа Iуэхум теухуауэ къухьэ-
пIэ къэралхэм хъыбарыпцI куэд 
зэрызыбграгъэхым, терроризмэр 
зи нэрыгъхэм Кавказ Ищхъэрэм 
террорист Iуэхухэр къыщаIэтыну 
зэрамурадым. 

«Иужьрей зэманым щIэх-щIэ-
хыурэ зэхыдох Украинэм щекIуэкI 
Iуэхухэр я телъхьэпIэу Урысейм пэ-
щIэувэну цIыхухэр къызэрыхура-
джэр. Абыхэм жаIэ Украинэ Iуэхур 

къагъэсэбэпу Кавказ Ищхъэрэм и 
щхьэхуитыныгъэм щIэзэуну, щIы-
налъэм хъэлифат щагъэувыну и 
чэзу къэсауэ», - жиIащ минист-
рым. Апхуэдэуи дыщIигъуащ а гу-
пым щыщхэм украинхэм ягухьэу 
Урысейм къезэуэну я дэIуэгъухэр 
къызэрыхураджэр. 

- Урысейр къухьэпIэм щыхабзэ 
мыхъумыщIагъэхэм, жылагъуэр 
зэIызыгъэхьэхэм и бий къэрал 
 мащIэм ящыщщ, - дыщIигъуащ 
министрым. - УФ-р зи телъхьэр 
унагъуэ хъугъуэфIыгъуэхэрщ, 
цIыху зэхущытыкIэ екIухэрщ, дин 
Iуэху щхьэпэхэрщ, - дыщIигъуащ 
Къуэшырокъуэм. 

Къызэхуэсахэм жаIащ нациз-
мым фIы лъэпкъ къызэрыпэ мы-
кIуэр, лъэпкъ зэхэдзыр ислъам 
диным къемызэгъ Iуэхуу зэрыщы-
тыр, Украинэм апхуэдэхэр щы-
гъэкIуэдыным муслъымэнхэр зэ-
ри телъхьэр. 

ЗэIущIэм и кIэухым КъБР-м и 
Муслъымэнхэм я IуэхущIапIэм и 
унафэщI Дзасэжь Хьэзрэталий 
Урысейм иригъэкIуэкI Iуэхур зэры-
диIыгъыр жиIащ икIи къызэхуэ-
сахэм чэнджэщ яритащ мэж-
джытым къыщызэхуэс щIалэгъуа-
лэр терроризмэм и телъхьэхэм зы-
хамышэнымкIэ зэпсэлъэныгъэхэр 
драгъэкIуэкIыну. 

ДОХЪУШОКЪУЭ Синэ. 

властым и органхэм, хуитыныгъэ-
хэр хъумэным зи къалэнхэр пыщIа 
жылагъуэ зэгухьэныгъэхэм.

- Мыхьэнэшхуэ зэттыр зи хуиты-
ныгъэхэр къызэрызэ паудымкIэ 
 гу ныкъуэгъуэ зиIэу зыкъытхуэзы-
гъэза цIыхур хъумэным, абы и 
Iуэхур тэрэз щIыным и закъуэкъым, 
- жиIащ Зумакулов Борис. - Гулъытэ 
худощI а цIыхур зытекIухьа Iуэху-
гъуэм, иужькIэ аргуэру къэдмы-
Iэтыжын хуэдэу, унафэ быдэ зэры-
тетщIыхьыным, нэгъуэщIхэри иужь-
кIэ апхуэдэ иримыхьэлIэн папщIэ. 

ЦIыхум и хуитыныгъэхэмкIэ упол-
номоченнэм зыкъыхуэзыгъазэхэм 
я гугъу щищIым, тепсэлъыхьащ 
ахэр нэхъыбэу зыгъэпIейтей Iуэху-
гъуэхэм. Абы зэригъэбелджылам-
кIэ, цIыхухэм я хуитыныгъэхэр 
 нэхъыбэрэ къы зэпауд я псэупIэм 
епха IуэхугъуэхэмкIэ, технологие 
 лъагэхэр зыпыщIа медицинэ Iуэху-
тхьэбзэхэр къы хуащIэнымкIэ, зы-
пэрыт IэнатIэм ехьэлIауэ лэжьыгъэ 
 хабзэхэр гъэзэщIэнымкIэ. 

Ди щIыналъэм и Iэтащхьэ КIуэкIуэ 
Казбек набдзэгуб дзаплъэу едэIуащ 
зи пашэ IэнатIэм щызэфIагъэкI 
 лэ жьыгъэхэм епхауэ Зумакуловым 
щыгъуазэ зыхуищIа псоми. Абы 
Уполномоченнэм фIыщIэ ин хуи-
щIащ жылагъуэм мыхьэнэшхуэ 
щызиIэ лэжьыгъэ купщIафIэ зэ-
рызэфIигъэкIым папщIэ. Апхуэдэуи 
къыхигъэщащ  КъБР-м цIыхум и 
 хуитыныгъэр хъумэнымкIэ и Iэна-
тIэм и пщIэм хэхъуэ зэпыту зэре-
кIуэкIыр. 

ТАМБИЙ  Линэ.

Зыгъэхьэзырар
ЖЬЭКIЭМЫХЪУ 

Маринэщ.

Шыр  птымэ,  шхуэри  дэщIыгъу.
Лъэпкъ Iущыгъэ:

Псом япэрауэ, сэлам гуапэкIэ зыф-
хузогъазэ «Адыгэ псалъэ» газетым и 
лэжьакIуэхэм, абы и щIэджыкIакIуэхэу 
пщIэ зыхуэсщIхэм. Редакцэм и IэщIа-
гъэлIхэм дэрэжэгъуэрэ ехъулIэны-
гъэрэ фиIэу фIыуэ тлъагъу, адыгэб-
зэкIэ къыдэкI ди газет закъуэм и 
 ехъулIэныгъэм куэдрэ фытелэжьэну 
си гуапэщ. Сэ схуэдэ щIэджыкIакIуэ-
хэм захузогъазэри, дызыхуей, ды зы-
хуэныкъуэ хъыбархэр идгъуатэу, ди 
гум жьы дезыгъэху тхыгъэхэр къы-
техуэрэ абыхэм щIэлъ гупсысэ 
нэхъыщ хьэхэр ди дуней еплъыкIэм, 
гъащIэм, щIэблэ гъэсэныгъэм лъаб-
жьэ яхуэт щIыфу Тхьэм дигъэпсэу, 
«Адыгэ псалъэм» и къыдэкIыгъуэхэр 
нобэ хуэдэу тфIэщIэщыгъуэу, а газе-
тыр къытхуа хьыныр къытхуэмыгъэсу 
дежьэу. 

Ди республикэм къыщыдэкI адрей 
жылагъуэ-политикэ газетхэм я пщэ-
рылъхэм хохьэ, сызэреплъымкIэ, жы-
ла гъуэм хъыбарыщIэхэр щызэбгры-
гъэкIыныр, къэрал унафэхэр хэIущIыIу 
щIыныр, и щIэджыкIакIуэхэми пы щIэ-
ныгъэ хуаIэу, абыхэм я Iуэху еплъы-
кIэхэри наIуэ къащIу ядэлэжьэныр. 
КъызэрыслъытэмкIэ, къыдэкIын зэ-
рыщIидзэрэ мыгувэу илъэси 100 ири-
къуну «Адыгэ псалъэм» и лэжьакIуэхэр 
хъарзынэу полъэщ а къалэн мы тынш-
хэм. 

Апхуэдэу щIыжысIэр абы куэд 
 лъандэрэ Iэ тызодзэ, набдзэгубдзап-
лъэу соджэ икIи и зыужьыкIэм сыкIэ-
лъоплъри аращ. Адыгэ газетыр яфIэ-
фIу къекIуэкIащ си адэ Жандэри си 
анэ Мэржани (Цэцури). Абыхэм я щап -
хъэм дытету, ди унагъуэм ис псоми 
тфIэфIу доджэ газетым. «Адыгэбзэм 
ухуеджакъым, абы апхуэдизрэ щхьэ 
утепсэлъыхьрэ, хъыбархэм, уэрэдыжь-
хэм я гугъу щхьэ пщIырэ?» - жаIэмэ, 
«Сыадыгэщи, сфIэфIщи, - жэуап язо-
тыж. - КъызэрыслъытэмкIэ, анэдэлъ-
хубзэм хэхауэ ухуеджэн хуейкъым, ар 
фIыуэ плъагъун, пхъумэн, къэбгъэ-
сэбэпын, бгъэфIэн папщIэ. Ар лъэп-
къым щыщ цIыху псоми ди къалэнщ». 

Анэм къыддилъхуауэ, ди гумрэ ди 
псэмрэ хэлъу дунейм дыкъызэ ры-
техьар тщыгъупщэ зэрымыхъунур 
 псоми тщIэжын хуейуэ къызолъытэ. 
ЖызыIэ къахэкIынкIэ хъунущ адыгэ-
бзэр гугъуу, хьэлъэу, зэгъэщIэгъуейуэ, 
фейдэуи къыуит щымыIэу, къыщыб-
гъэсэбэпынури мащIэ дыдэу. Япэрауэ, 
ди бзэр гугъуми тыншми, ар мы ду-
нейм адыгэу тетым Тхьэм бзэ тхуи-
щIауэ щыщыткIэ, къыттехьэлъэн хуей-
къым. ЕтIуанэрауэ, къэбгъэсэбэпыр-
къэ, фейдэ уиIэкъэ, уи бзэр мыкIуэ-
дыжу уи щIэблэм къахуэбгъанэмэ. 
Хьэ мэрэ ди бзэракъэ я лъабжьэр ду-
нейм и къэрал куэдым яфIэтелъыджэ 
адыгэ хабзэу адыгагъэкIэ дызэджэм, 
ди лъэпкъ нэмысым. Ахэр яфIэ хьэ-
лэмэту нобэми щадж хамэ къэрал 
куэдым я къэхутакIуэ институтхэм, ди 
анэдэлъхубзэри щIыгъуу. Аракъэ ди 
гуфIэгъуи гузэвэгъуи зэрызетхьэр? 
Аращ. Ахэр бзэм къыпхуищIэну ма-
щIэ?!

«Адыгэ псалъэм» и напэкIуэцIхэм 
ущрохьэлIэ еджэкIэ зэзыгъэщIагъа-

щIэ сабийм деж щегъэжьауэ гъащIэм 
куууэ пхыплъыф балигъым деж щиу-
хыжу дэзыхьэхын, фIэхьэлэмэтын 
 тхыгъэ зэмылIэужьыгъуэхэм. Ап хуэ-
дэхэщ джэгукIэхэр, шыпсэхэр, къэкIы-
гъэцIэхэр, псэущхьэ зэмылIэужьы-
гъуэхэм я цIэхэр, ди щIыналъэм, нэ-
гъуэщI щIыпIэхэм щекIуэкI Iуэхугъуэ-
хэм, цIыху цIэрыIуэхэм ятеухуа 
хъы бархэр, тхыгъэхэр, нэгъуэщI куэ-
ди. Ауэ а псоми япэр сыт жыпIэмэ, да-
уи, ди адыгэбзэм и дахагъэмрэ и 
 къулеягъэмрэ нэрылъагъу зэри-
щIырщ, ар псэкIэ зэрызыхыдигъа-
щIэрщ, адыгэ бзэ къабзэкIэ «къы зэ-
рыдэпсалъэрщ». А псори хуолажьэ 
лъэпкъыу дыкъе зыгъэлъытэ ди анэ-
дэлъхубзэр хъу мэным, абы нэхъри зе-
гъэужьыным. 

Мыбдеж фIыщIэ псалъэ яхужысIэну 
сыхуейт ди пощт лэжьакIуэхэм. Абы -
хэм махуэл лъэпкъ къыхамыгъэкIыу 
къытхуахь ди газетым и къыдэкIы-
гъуэхэр. А Iуэхур тэмэму щызэтемыуб-
ла щIы пIэхэри щыIэу сыщыгъуазэ -    
щи, аращ ар хэхауэ къыщIыхэзгъэ -
щыр. 

Куэд и уасэщ газетым и напэкIуэцIхэм 
адыгэ усыгъэм и япэ мывэри и лъаб-
жьэри зыгъэтIылъа ПащIэ Бэчмырзэ 
итхахэм ящыщ хьэлэмэт куэд къызэ-
рытехуэр. ХъугъуэфIыгъуэшхуэщ Що-
джэнцIыкIу Алий, КIыщокъуэ Алим, 
КIуащ БетIал, Нало Заур, КIэрашэ Тем-
бот, Къэрмокъуэ Мухьэмэд сымэ, нэ-
гъуэщIхэми я къалэмыпэм къыпыкIа-
хэм уи гум жьы дихуу укъеджэныр. 
Къэбэрдей-Балъкъэрым Гуманитар 
къэхутэныгъэхэмкIэ и институтым 
илъэс куэдкIэ щылэжьа Къардэн -
гъущI Зырамыку тхыдэ хъыбаррэ Iуэ-
рыIуатэу къытхуигъэнахэр-щэ?! Хьэ-
мэрэ уригушхуэну пхурикъункъэ а 
 институт дыдэм ноби ефIакIуэу щы-
лажьэ ди къуажэгъу, ди лъахэгъу, фи-
лологие щIэныгъэхэм я доктор, про-
фессор, адыгэбзэм зегъэужьынымрэ 
псалъалъэ зэхэлъхьэнымрэ зи гъа-
щIэри зи гуащIэри тезыухуауэ илъэс 
50-м нэсауэ хуэлажьэ ди шынэхъыжь 
БищIо Борис сымэ ягъэбзэрабзэ ди 
анэбзэм газетым укъыщеджэну? 

Зи гугъу сщIа тхыгъэхэр псори зэ-
мыщхь, зэхуэмыдэ защIэщ. Языны-
къуэхэм щыгъуазэ ухуащI ди бзэм 
хэкIуэдыкIыжауэ нобэкIэ къэдмыгъэ-
сэбэпыж псалъэхэм. Адрейхэм да-
гъэцIыху абы щIэуэ къыхыхьэхэр. Бзэр 
зызыужь, зызыхъуэж, псэ зыIут къэ-
хъугъэу щыщыткIэ, апхуэдэ Iуэхугъуэ 
хьэлэмэтхэр абы зэрыщекIуэкIыр 
 хьэкъщ икIи нэрылъагъущ. 

КъинэмыщIауэ, адыгэбзэращ я гур 
мыкIуэду зыгъэпсэур мы дунейм и 
щIыпIэ куэдым щыIэ хэхэс адыгэхэр. 
Зи щхьэм пщIэ хуэзыщIыж дэтхэнэ 
адыгэми хьэкъыу тпхыкIауэ тщIэжын 
хуейщ мы дунейм щызекIуэ адрей 
бзэхэм ди анэдэлъхубзэр зыкIи къа-
зэрыкIэрымыхур. Дэ зыри зэран къыт-
хуэхъуркъым ди бзэм пщIэ хуэтщIын, 
ар фIыуэ тлъагъун икIи дрипсэлъэн 
 папщIэ. 

Анэдэлъхубзэм пщIэ хуэзыщIу ар 
къыщIэхъуэ щIэблэм къыIурызымыч 
нэхъыжьхэри диIэщ, Тхьэм и фIы щIэ-

кIэ. Абы и щапхъэу зы хъыбар къэс-
хьынщ. 

Зы адыгэ унагъуэ гуэрым еджапIэм 
къикIыжри щIалэ танэ цIыкIу къы щIы-
хьэжащ. Адэр щIэсти йоупщI:

- Сыт хуэдэ оценкэ къытхуэпхьахэр?
- Химиемрэ математикэмкIэ тIу 

къэсхьащ, - жэуап итащ къуэм. 
- ГурыIуэгъуэщ. Ахэр умыщIэнкIэ 

 Iэмал зимыIэщ, си къуэ, хуэсакъ. АтIэ-
ми сыщыгъуазэщ адыгэбзэмкIи уи 
Iуэхухэр зэрымыщIагъуэр. Ар пэж? - 
губжьащ адэр. 

- Уа, ди адэ, абы щхьэкIэ щхьэ укъэ-
губжьрэ, ар мыIуэхут, уэлэхьи. Адыгэ-
бзэм КъалэкIыхьым нэхърэ нэхъ 
жыжьэ уимыхьыну зэрыжаIэр умы -
щIэу ара?

- Ар сощIэ, си щIалэ, ауэ абы щхьэ -
кIэ къэмынэу адыгэбзэм уеджэн 
 хуейщ, ар уи анэдэлъхубзэщ... Сэ сы-
ноплъри, а уи еджэкIэмкIэ а зи гугъу 
пщIы КъалэкIыхьми нэхъ жыжьэ 
укIуэн хуей хъунукъым уэ, а школыр 
къэбуха нэужьи. 

«Адыгэбзэм КъалэкIыхьым уфIи-
мыхыну» къэзылъытэу апхуэдэу бы-
ным яжезыIэ адэ-анэхэм ягу къэз-
гъэкIыжыну сыхуейщ мыри. Еджа-
гъэшхуэхэм ирагъэкIуэкIа къэхутэ-
ныгъэхэм къызэрагъэлъэгъуамкIэ, 
зи бзэр зымыщIэжым нэгъуэщIыбзэ 
нэсу зригъэщIэфынукъым. 

Ди бзэм теухуауэ «Гъуэгу къежьапIэ» 
усэ дахэр итхауэ щытащ КIыщокъуэ 
Алим. Дэтхэнэ зыми тщIэну щхьэпэщ. 
Апхуэдэу Нало Заур жиIэу зэхэсхауэ 
щытащ мы псалъэхэр: 

Уи бзэр бзууэ пIурылъэтмэ,
КIэлъылъати къэубыдыж. 
Уи бзэр щIэблэм Iурыпчамэ, 
Мащэ къэтIи итIысхьэж. 
Анэбзэр фIыуэ зэрилъагъур къыхощ 

Мыкъуэжь Анатолэ и усэми:
Си бзэм дэрэ дызэтIолъхуэныкъуэу
Зы адыгэ анэм дыкъилъхуащ. 
Здэнукъым сыкъэзылъхуар хаутэу,
Здэнукъым хаутэу къыздалъхуар. 
IутIыж Борис и псалъэхэми аращ я 

купщIэ нэхъыщхьэр:
Уэу, си лъэпкъ мащIэу си гум

щыз гъафIэ, 
Зи фIыр зи Iейхэм къысхугуэмых.
Зэм уоIэт уэ си гур мо уафэм,
Зэм щIыкъатиблкIэ гугъэр йодзых. 
Лъэпкъпсо мыхьэнэ зиIэ апхуэдэ 

Iуэхугъуэ куэдым дыхуэзыущий, дуней-
ми хэкуми щекIуэкI куэдым щыгъуазэ 
зытщIыну Iэмал къыдэзыт «Адыгэ пса-
лъэр» адыгэ унагъуэ къэс илъын 
 хуейщ, ди бынхэри, ди къуэрылху- 
пхъурылъху цIыкIухэми ящIапхъэщ 
лъэпкъыбзэкIэ къыдэкI газет зэры-
диIэр. КъинэмыщIауэ, щIэблэр щIэ-
пIыкIын хуейщ «Iуащхьэмахуэ», «Нур» 
журналхэми. Абыхэми сэбэпынагъыш-
хуэ яIэщ, щIэблэр хэкупсэу къэ-
гъэтэджынымкIэ. 

P.S. Мы зыри щIызгъужыну сыхуейт. 
Дэ зы щIалэ гуп дохъури, тхьэмахуэ 
къэс зэ дызэхуэзэурэ «Адыгэ пса-
лъэм» къытехуэхэм дытопсэлъыхь, 
мы хьэнэ етту зетхьэ адрей Iуэхухэм 
хэту. 

ТОХЪУ Мухьэмэд.
Нарткъалэ.

Ди  гумрэ  ди  псэмрэ  хэлъу
гумызагъэу къыдэгъуэгуры кIуэхэр. 
Апхуэдэхэр гукIи псэкIи адыгэщ, ди 
лъэпкъым, ди анэ дэлъхубзэм я щы-
тыкIэм, я къэкIуэнум иропIейтей, 
абыхэмкIэ жэуап лыныгъэ лъагэ зы-
хащIэу. Мыхьэ нэшхуэ зиIэ а Iуэху-
гъуэхэмкIэ яIэ еплъыкIэхэмкIэ къыд-
дэгуэшэну, газетым и ныбжьэ-
гъуфIхэр щIэх-щIэхыурэ къытхуо-
кIуэ, къыт хуотхэ, зыкъытпащIэ. Дэри 
ди гуапэу щы гъуазэ зыхудощI а хэ-
купсэ нэсхэм я гупсысэхэм, я псалъэ-
хэм лэжьы гъэми гъащIэми къы щыт-
хуэщ хьэ пэн акъыл къызэрытхэным 
ды хуэ нэхъуеиншэу. 

Апхуэдэ ди хьэщIэ лъапIэхэм, ныб-
жьэгъу пэжхэм яIэ дуней еп лъы-
кIэхэм рэ чэнджэщхэмрэ дыщIэ-
дэIумэ тфIэфIу, газетым къыщы-
зэIутхауэ диIэщ «Ди газетым и 
 ныбжьэгъу пэжхэр» рубрикэр. А 
плIа нэпэм псалъэр нобэ щылъыдо-
гъэс илъэс куэд  лъандэрэ лъэпкъ га-
зетым и ныбжьэгъуфIу къекIуэкI 
 Тохъу Мухьэмэд Жандэр и къуэм. 

Ди республикэм и псыщIэгъэлъа-
дэ IэнатIэм и  ехъу лIэныгъэм зи зэ-
фIэкI рэ щIэныгъэрэ езыхьэлIэ Iэ-

Къэрал кIуэцI IуэхухэмкIэ мини-
стру КъБР-м щыIэ, полицэм и гене-
рал-лейтенант Павлов Василий 
 къипщытащ ведомствэм и псэупIэ 
унэхэр ухуэнымкIэ лэжьыгъэр зэ-
рекIуэкIыр. 

АБЫ теухуауэ Налшык къалэм щы-
зэхуэзащ КъБР-м щыIэ МВД-м и уна-
фэщIхэмрэ хабзэхъумэ органхэм я 
лэжьакIуэхэм папщIэ фэтэр куэду 
зэхэт унэр зыухуэ IуэхущIапIэм и Iэта-
щхьэмрэ. 

Павлов Василий Налшык къалэм и 
Московскэ уэрамым щащI унэм кIуэ-
ри, абдеж зэIущIэ щригъэкIуэкIащ, 
ухуэныгъэр здынэсари зригъэлъэ-
гъуащ.

КъБР-м щыIэ МВД-м мы унэр еухуэ 
«Жылагъуэ хабзэр къызэгъэпэ-
щынымрэ щIэпхъаджагъэм пэщIэ-
тынымрэ» федеральнэ инвестицэ 
программэм ипкъ иткIэ икIи ар хуэ-
щIащ ведомствэм и лэжьакIуэхэр 
псэупIэкIэ къызэгъэпэщыным. 

Къатибгъуу зэтет унитI щаухуэ а 
щIыпIэм, метр зэбгъузэнатIэ мин 12-м 
щIигъу иубыду. ПроектымкIэ ар иджы-
рей мардэм къитIасэ фэтэри 144-рэ 
хъун хуейщ. 

ЗэIущIэр щекIуэкIым Павлов Васи-
лий ухуакIуэ IуэхущIапIэм и уна-

Мэлыжьыхьым и 19,
гъубж

Ажэгъуэмэм и махуэр 
щагъэлъапIэ дунейм и 
къэрал куэдым

Урысей полиграфием и 
махуэщ

1929 гъэм къалъхуащ фи-
лологие щIэныгъэхэм я док-
тор, АКъУ-м и профессор, 
УФ-ми АР-ми щIэныгъэхэм-
кIэ щIыхь зиIэ я лэжьакIуэ, 
ЩIДАА-м и академик, Ду-
нейпсо Адыгэ Хасэм и тхьэ-
мадэу щыта Щхьэлахъуэ 
 Iэбубэчыр.

1937 гъэм къалъхуащ тха-
кIуэ, драматург, КъБР-м 
 гъуазджэхэмкIэ щIыхь зиIэ 
и лэжьакIуэ Журт Биберд.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щыщы-
тынущ. Хуабэр махуэм гра-
дус 23 - 25-рэ, жэщым гра-
дус 12 - 14 щыхъунущ.

Мэлыжьыхьым и 20, 
бэрэжьей

Урысейм щагъэлъапIэ 
Лъы зытым и махуэр

1937 гъэм Къэбэрдей- 
Балъкъэрым хыхьэ Прох-
ладнэ станицэр къалэ 
 хъуащ.

1925 гъэм къалъхуащ 
 КъБР-м щIыхь зиIэ и су рэ-
тыщI Сындыку Тобий (Ана-
толэ).

1932 гъэм къалъхуащ ре-
жиссёр, УФ-ми КъБР-ми 
 гъуазджэхэмкIэ щIыхь зиIэ 
я лэжьакIуэ, КъБР-м и Къэ-
рал саугъэтыр зрата Теувэж 
СулътIан.

1933 гъэм къалъхуащ 
 КъБР-м щIыхь зиIэ и журна-
лист НэщIэпыджэ Ибрэ-
хьим.

1940 гъэм къалъхуащ 

Лэжьыгъэр  зэрекIуэкIым  кIэлъоплъ

фэщIхэм гу лъаригъэтащ ягъэува 
 пIалъэм къриубыдэу икIи сыт и лъэны-
къуэкIи зыхуей хуэзэу ухуэныгъэ-мон-
таж лэжьыгъэхэр зэфIагъэкIыу 2023 
гъэм ятын зэрыхуейр. 

- Мы проектыр пхыгъэкIыным соци-
альнэ мыхьэнэшхуэ иIэщ икIи абы Iэ-

мал къет Урысей Федерацэм къэрал 
кIуэцI IуэхухэмкIэ и органхэм я лэ-
жьакIуи 144-рэ, апхуэдэуи абыхэм я 
унагъуэм щыщхэр псэупIэ зэIузэпэщ-
кIэ къызэгъэпэщынымкIэ, - жиIащ 
 Павлов Ва силий. 

УЭРДОКЪУЭ Женя.

 УФ-ми КъБР-ми щэнхабзэм-
кIэ щIыхь зиIэ я лэ жьакIуэ, 
ЩIДАА-м и академик Джы-
рандокъуэ Михаил.

1949 гъэм къалъхуащ 
«Эльбрус» тхылъ тедзапIэм 
и унафэщI, КъБР-мрэ 
КъШР-мрэ я цIыхубэ уса-
кIуэ, КъБР-м и Къэрал сау-
гъэтыр зрата Ацкъан Рус-
лан.

1955 гъэм къалъхуащ пе-
дагогикэ щIэныгъэхэм я 
доктор, профессор, УФ-ми 
КъБР-ми егъэджэныгъэм-
кIэ щIыхь зиIэ я лэжьакIуэ 
Щоджэн Ахьмэд.

1965 гъэм къалъхуащ био-
логие щIэныгъэхэм я док-
тор, КъБКъМУ-м и профес-
сор Беслъэней Эдуард.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щыщы-
тынущ, пIалъэ-пIалъэкIэрэ 
уэшх къыщешхынущ. Хуа-
бэр махуэм градус 11 - 14, 
жэщым градуси 8 - 9 щыхъу-
нущ.

Мэлыжьыхьым и 21, 
махуэку

УФ-м щагъэлъапIэ ЩIы-
пIэ самоуправленэм и ма-
хуэр

1920 гъэм Налшык цIыхубэ 
хозяйствэм и щIыналъэ со-
вет къыщызэрагъэпэщащ.

1921 гъэм Налшык Лъэпкъ 
музей къыщызэIуахащ.

1925 гъэм къалъхуащ къэ-
рал къулыкъущIэ, генерал-
майор, Иорданием и лIы-
кIуэу Тыркум, Иракым, Ки-
тайм щыIа, Адыгэ ФIыщIэ 
Хасэм и тхьэмадэу щыта 
БырмамытI Фоуаз.

1940 гъэм къалъхуащ 
 УФ-ми КъБР-ми щIыхь зиIэ 
я артисткэ, Къэбэрдей- 

Балъкъэрым и цIыхубэ ар-
тисткэ, КъБР-м и Къэрал 
 саугъэтыр зрата ЖьакIэмы-
хъу КIунэ.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
уфауэ щыщытынущ. Хуабэр 
махуэм градус 14 - 16, жэ-
щым градуси 9 - 10 щыхъу-
нущ.

Мэлыжьыхьым и 22,
мэрем

ЩIы-Анэм и дунейпсо 
махуэщ

Секретарым и дунейпсо 
махуэщ

Экологием къихь шына-
гъуэм зыщыхъумэным и 
махуэщ

1886 гъэм къалъхуащ бзэ-
щIэныгъэлI, КъБР-м щIэны-
гъэхэмкIэ щIыхь зиIэ и лэ-
жьакIуэ, КъБР-м щIыхь зиIэ 
и егъэджакIуэ Елбэд Хьэ-
сэн.

1942 гъэм къалъхуащ хи-
мие щIэныгъэхэм я доктор, 
профессор, УФ-м щIэныгъэ-
хэмкIэ щIыхь зиIэ и лэ жьа-
кIуэ, РАЕН-мрэ ЩIДАА-мрэ 
я академик МэкIэтIей Аб-
дулэхь.

1952 гъэм къалъхуащ 
 урысей географие общест-
вэм хэт, ныбжьы щIэхэм я 
«Додо Клаб» зэгухьэны-
гъэм (КъБР) и унафэщI 
Мысырджэн МуIэед.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щыщыты-
нущ. Хуабэр махуэм градус 
13 - 15, жэщым градуси 7 - 9 
щыхъунущ.

Зи илъэси 100-р мы гъэм 
зыгъэлъапIэ ди республи-
кэм щэнхабзэм зыщегъэу-
жьынымкIэ мы хьэ нэшхуэ 
иIащ щIыналъэм къы-
щыдэкI газетхэр, журнал-
хэр, тхылъ хэр жылагъуэм 
щы зэбг  рыгъэкIыным, 
абы хэм цIыху х эр щыгъуа-
зэ хуэ щIыным. Совет влас-
тыр къэралым щагъэува 
нэ ужь, а къалэнхэр пщэ-
рылъ хуащIауэ щытащ 
ВЦИК-м и унафэм щIэт 
«Центрпе чать» IэнатIэм. 
ИужькIэ, СССР-м и лъэ-
хъэнэ кIы хьым къриу-
быдэу, а Iуэхугъуэхэм и 
нэIэ тригъэтащ 1930 гъэм 
къызэрагъэпэща «Союз-
печать» къэ ралпсо зэ-
гухьэныгъэм.  СССР-м 
СвязымкIэ и министер-
ствэм и унафэм щIэта а 
 IэнатIэм и къудамэхэм 
 зыщаужьат къэралым и 
щIыналъэ псоми. 

КЪЭБЭРДЕЙ-Балъкъэ-
рым и «Союзпечать»-м 
(иджы «Роспечать»-м) со-
вет илъэс хэм зыIэригъэхьа 
 ехъулIэныгъэхэм и фIыщIэ 
куэд хэлъщ лъэпкъ щэнхаб-
зэм и зыужьыныгъэм хэлъ-
хьэныгъэшхуэ хуэзыщIа 
Джырандокъуэ Михаил 
Хьэм зэт и къуэм. УФ-м, 
 КъБР-м щэнхабзэмкIэ 
щIыхь зиIэ я лэжьакIуэ, 
тхыдэ щIэныгъэхэм я кан-
дидат, ЩIэныгъэхэмкIэ Ду-
нейпсо Адыгэ Академием, 
УФ-м и Журналистхэм я 
 зэгухьэныгъэм хэт Джыран-
докъуэр ящыщщ зыпэрыт 
IэнатIэм цIыхур къыхуа лъ-
хуауэ зыхужаIэхэм. И нэ Iэм 
щIэт къэралпсо къудамэр 
иригъэфIакIуэу, лэжьыгъэм 
Iуэху зехьэкIэщIэхэр хилъ-
хьэу, Михаил ди республи-
кэм и «Союзпечать» Iэна-
тIэм и пашэу щытащ илъэс 
30-м нэскIэ. 

Джырандокъуэр Тэрч 
 куейм хыхьэ Плановскэ (Бо-
тэщей) къуажэм 1940 гъэм 
мэлыжьыхьым и 20-м къы-
щалъхуащ. Зауэ зэманым -
рэ абы иужь лъэхъэнэ хьэ-
лъэмрэ хиубыдащ абы и са-
биигъуэр. Михаил и анэ 
 Таужан хуэдэу къабзэлъаб-
зэрэ гуакIуэрэ бзылъхугъэ-
хэм яхэмытами ярейуэ жа-
Iэж. Уеблэмэ Ботэщейм хьэ-
щIэшхуэ къэкIуа нэужь, 
абы хэм я гъэхьэщIэныр 
пщэ рылъ къыщащIу щы-
тащ Михаил и анэшхуэмрэ            
и анэмрэ. 1941 гъэм къэ-
хъея Хэку зауэшхуэм япэу 
дэкIахэм ящыщащ Михаил 
и адэ Хьэмзэт. Ар зауэм 
дэкIа нэужь, унагъуэм ар-
гуэру леишхуэ къатехьащ. 
Хэкум ираш балъкъэрхэм я 
гъусэу, Джырандокъуэхэ я 
унагъуэм ди щIыпIэр ябгы-
нащ зэрымыщIэкIэ икIи 
Къэзахъстаныр псэупIэ 
яхуэ хъури, илъэс зыбжа-
нэкIэ абы щыпсэуащ. Зауэ 
нэужьым абы псэууэ къи-
кIыжа адэм унагъуэм ис -
хэм лажьэ зэрамыIэмкIэ 
дэфтэрхэр зэригъэпэщри, 
ахэр хэкум къишэжауэ щы-
тащ. 

Джырандокъуэм а лъэ-
хъэнэм и нэгум щIэкIа псо-
ри ноби щыгъупщакъым. 

IэнатIэмрэ цIыхумрэ

Балигъ хъуа нэужь, а Iуэхум 
теухуа къэхутэныгъэхэр 
ири гъэкIуэкIащ Михаил 
 ипхъу Заремэ и гъусэу. А 
тIум къаугъуея псори 
 «Джы рандокъуэхэ я лъэпкъ 
лIа къуэр» тхылъым къыщы-
зэщIакъуэжащ. Геральди-
кэмкIэ урысейпсо зэгу хьэ-
ныгъэм и дамыгъэ лъапIэр 
а лэжьыгъэм папщIэ 2008 
гъэм къыхуагъэфэщауэ 
щы тащ Джырандокъуэ Ми-
хаил. 

Гугъуехьхэмрэ щыщIэны-
гъэмрэ мымащIэу зыхэлъа 
сабиигъуэ иIами, Михаил 
лъэкIащ и гур имыгъэкIуэ -
ду гъащIэм лъэ быдэкIэ 
 хэувэн. Плановскэ къуажэм 
дэт курыт школыр ехъу-
лIэныгъэ иIэу 1958 гъэм 
 къиуха нэужь, бгъэдэлъ зэ-
фIэкIхэр къалъытэри, Ми-
хаил а илъэс дыдэм уры-
сыбзэмрэ литературэмкIэ 
егъэджакIуэу ягъэуващ зы-
щеджа школым. Зэры ла-
жьэм хуэдэурэ, и щIэны-
гъэм  щыхигъэхъуащ 
 КъБКъУ-м и тхыдэ-фило-
логие факультетым уры-
сыбзэмрэ литературэмкIэ и 
къудамэм. ЩIэныгъэ нэ-
хъыщ хьэ зэзыгъэгъуэта 
IэщIа гъэлI ныбжьыщIэр 
куэд дэмыкIыу ягъэуващ 
школ унафэщIым егъэ джэ-
ныгъэмкIэ и къуэдзэу. Абы 
къыдэкIуэу Джырандо -
къуэр комсомолым и Тэрч 
район комитетым и япэ 
 сек ретару щытащ. А къа-
лэн хэм илъэситI хуэдэкIэ 
пэрытауэ, ар 1966 гъэм 
 лэжьакIуэ ирагъэблэгъащ 
 КъБАССР-м ЩэнхабзэмкIэ 
и министерствэм икIи абы      
и щIэныгъэ-методикэ каби-
нетым щэнхабзэ егъэ джэ-
ныгъэмкIэ и къудамэм и 
унафэщI къулыкъур дзыхь 
къыхуащIащ. Илъэс 14-кIэ 
ирихьэкIащ а къалэныр 
 Михаил, хуабжьу дихьэхыу, 
зи щIалэгъуэхэр щэнхабзэ 
Iуэхухэм жыджэру къызэ-
рыхишэным елIалIэу. Ап-
хуэдэу ар щытащ минис-
терствэм и парт къудамэм и 
пашэуи. 

А лъэхъэнэм ирохьэлIэ 
Джырандокъуэм и япэ 

щIэныгъэ къэ ху-
тэныгъэхэри. 1974 
гъэм дунейм къы-
техьащ абы и япэ 
тхылъыр. Ар зы-
теухуар цIы хубэ 
гуп сысэм зиу жьы-
нымкIэ щэнхаб -
зэм иIэ мы хьэ-
нэрат. «Къэ бэр-
дей- Балъкъэрым 
щып сэу лъэпкъ -
хэм 1921 - 1937 гъэ-
хэм я щэнхабзэм 
зэ ры зиу жьар» те-
мэм трищIыхьа и 
къэху тэныгъэхэр 
абы утыку къри-
хьащ 1977 гъэм. А 
щIэ ныгъэ лэжьы-
гъэр ехъулIэныгъэ-
кIэ пхи гъэкIащ 
 Михаил икIи тхы - 
дэ щIэ ныгъэхэм я 
кан дидат цIэр къы-
фIащащ. А лэжьы-

гъэхэм къакIэлъы кIуащ 
«Къэбэрдей-Балъ къэ рым и 
клубхэм ще кIуэкI хэкупсэ 
гъэсэныгъэр», «Щэн-
хабзэмрэ щIэблэ гъэ-
сэныгъэмрэ», «Щэнхабзэ 
IэнатIэхэм я къалэн нэ-
хъыщ хьэхэр», нэгъуэщI хэ-
ри.  Ап хуэдэ щIэ ныгъэ-къэ-
ху тэ ныгъэ лэжьыгъэу 60-м 
щIигъу къыпыкIащ Джыран-
докъуэм и къалэмыпэм. 

Хэкупсэ нэсым и илъэс-
хэм ящыщ дэтхэнэри ири-
хьэкIащ Iуэхугъуэ хьэлэмэт-
хэмкIэ икIи купщIафIэхэм-
кIэ гъэнщIауэ. КъБР-м и 
лIыкIуэу мызэ-мытIэу ар хэ-
тащ дунейпсо, къэралпсо 
щэнхабзэ, щIалэгъуалэ зэ-
хыхьэхэм, абыхэм я утыку-
хэм и гупсысэхэр къы щи-
гъэнаIуэу, и Iуэху зехьэкIэ 
пэрытымкIэ нэ гъуэщIхэм 
ядэгуашэу. Иджыри 
 КъБКъУ-м и студенту, щIа-
лэгъуалэ жы джэрхэм я ща-
пхъэу къалъытэри, Михаил 
ягъэкIуа -уэ щытащ 
ЩIалэгъуалэм - рэ студент-
хэмрэ я дуней псо фестива-
лу 1962 гъэм  Финляндием и 
къалащхьэ  Хельсинки 
щекIуэкIам. Абы 
къыщыпсэлъащ, ди къэ-
ралым щекIуэкI щIалэгъуа-
лэ политикэ хьэлэмэтым 
 теухуауэ, партым и ЦК-мрэ 
«ЩIэныгъэ» союзпсо зэгу-
хьэныгъэмрэ я лIыкIуэ гу-
пым ящIыгъуу 1967 гъэм хэ-
тащ Италием щекIуэкIа 
 дунейпсо зэхуэсым. Ап-
хуэдэу 1971 гъэм Ташкент 
щызэхэта Союзпсо симпо-
зиумым, 1972 гъэм Румы-
нием къыщызэрагъэпэща 
дунейпсо конгрессым. Къэ-
рал 45-м щыщ цIыху 550-м 
ящыщу а къэралым щы-
хьэщIащ адыгэ щIалэр. Ми-
хаил абы щищIа докладыр 
теухуат Кавказ Ищхъэрэм -
рэ КъуэкIыпIэ къэралхэмрэ 
щекIуэкI эстетикэ гъэсэны-
гъэм. Румынием и ЩIалэ-
гъуалэ зэгухьэныгъэм и па-
шэу щыта, итIанэ абы и 
 компартым и секретарь нэ-
хъыщхьэу илъэс куэдкIэ 
лэжьа Чаушеску Николае 
адыгэ щIалэм гулъытэ хэха 

къыхуищIри, фэеплъ тыгъэ 
къритауэ щытащ.

1980 гъэм Джырандо-
къуэр ягъэувауэ щытащ 
Къэбэрдей-Балъкъэрым и 
«Союзпечать»-м и уна фэ-
щIу. «Печатым зегъэуб-
гъун» союзпсо журналым и 
редколлегием 1985 - 1993 
гъэхэм хэтащ, къэралым и 
нэгъуэщI тхылъ тедзапIэ-
хэми жыджэру ядэлэжьащ. 
А илъэсхэм Джырандо-
къуэм хузэфIэкIащ зи па - 
шэ IэнатIэр абы хуэдэхэу 
къэралым щылажьэхэм я 
нэхъыфIхэм хригъэ лъы-
тэн. Абы и щыхьэтщ а 
лъэхъэ нэм унафэщIми Iэ-
натIэми къыхуагъэфэщауэ 
щыта  дамыгъэ лъапIэхэр. 
Уна фэщI щыпкъэми и абы 
и нэIэм щIэту лэжьа гуп зэ-
къуэтми зэхуэдэу къызэ-
далэжьащ къыхуащIа фIы-
щIэхэр, я зэфIэкIрэ къару -
рэ емыблэжу Iуэхум зэрыб-
гъэдэтамкIэ. Апхуэдэхэщ, 
псалъэм папщIэ, СССР-м, 
УФ-м, КъБР-м СвязымкIэ я 
министерствэхэм къыхуа-
гъэфэщауэ щыта дамы-
гъэхэр, щIыхь, щытхъу 
тхылъ хэр, «Лэжьыгъэм и 
 ветеран» медалыр, цIэ 
 лъапIэхэр, нэгъуэщIхэри. 

А лэжьыгъэм къыдэкIуэу 
егъэджэныгъэ-гъэсэныгъэ 
къалэни абы щыгъуэ щи-
гъэзэщIащ Къэбэрдей- 
Балъкъэр къэрал мэкъу-
мэш университетми. Сту-
дентхэм ядэлэжьэныр хуаб-
жьу игу ирихьу илъэс 
бжыгъэкIэ абыхэм яхэтащ 
Джырандокъуэр. А еджапIэ 
нэхъыщхьэм IэщIагъэлIым 
щыпищащ и щIэныгъэ- 
къэхутэныгъэ лэжьыгъэхэм 
икIи 1991 гъэм политикэ 
тхыдэмкIэ доцент цIэр 
къыфIащащ. 

Жылагъуэм пщIэрэ 
щIыхь рэ щиIэщ Джыран-
докъуэ Михаил. ЗэфIиха 
лэжьыгъэфIхэм къапэ-
кIуащ  къэрал дамыгъэ 
 лъапIэхэр, жылагъуэ гу-
лъытэ лъагэр. Джырандо-
къуэм къыхуагъэфэщащ 
къэрал псо, республикэпсо 
мы хьэнэ зиIэ цIэхэр, къра-
тащ ди республикэм и да-
мыгъэ нэхъ лъапIэ дыдэр - 
 КъБАССР-м и Совет Нэ-
хъыщхьэм и Президиумым 
къыбгъэдэкI ЩIыхь тхы-
лъыр, ЩIДАА-м, Урысейм 
и журналистхэм я зэгухьэ-
ныгъэм, Дунейпсо Артко-
митетым, нэгъуэщI жыла-
гъуэ зэгухьэныгъэхэми 
 къабгъэдэкI дамыгъэхэр, 
щIыхь, фIыщIэ тхылъхэр. 
«Принт-Центр» тедзапIэм 
иджыблагъэ къыщыдэ-
кIащ Михаил теухуа тхылъ 
щхьэ хуэ. Михаил пщIэ 
 хуа щIу хагъэхьащ ЩIэны-
гъэхэмкIэ Дунейпсо Адыгэ 
Акаде мием, ар Кавказым 
ЩIэ ныгъэмкIэ, щэнхаб-
зэмкIэ, егъэ джэныгъэм - 
рэ бизне сымкIэ и жыла-
гъуэ академием и акаде-
микщ. 

ЖЫЛАСЭ Маритэ.

Къэбэрдей-Балъкъэр 
Республикэм и Парла-
ментым и депутатхэмрэ 
КъБР-м и Парламентым 
и Аппаратым и лэ жьа кIуэ-
хэмрэ КъБР-м и Парла-
ментым и депутат Зали-
ханов Эльдар Михаил и 
къуэм хуогузавэ абы и 
анэ Акаевэ Лидэ Ахъмэт 
и пхъур дунейм зэрехы-
жам къыхэкIыу.

Лъэпкъ щэнхабзэм зе-
гъэужьынымрэ лъэпкъ 
щIэинхэр хъу мэнымрэ 
хуэунэтIа жэрдэмхэр 
ядэзыIыгъ Президент 
фондым сом мин 418-рэ 
хухихащ  балъкъэр 
лъэпкъым къыдекIуэ-
кIа архитек турэм теу -
хуа къащыхъу музей 
къызэIу хы ным. 

АБЫ щагъэлъэгъуэ-
нухэм ящыщщ Кюнлюм 
- Эль щIыпIэм щыIэ чэ-
щанэхэмрэ ижь зэма-
ным балъкъэрхэр щып-
сэуа унэхэмрэ бжыгъэ-
хэр зы лъабжьэ мардэм 
тету траха сурэтхэр.

Иджырей гъэпсыкIэм 
тету зэхуахьэса экспо-
натхэр нэхъри щIэщы-
гъуэ ящищIынущ «Си 
унагъуэм и къарур зыхэ-
лъыр» фIэщыгъэм щIэт 
эссе зэпеуэм Шэрэдж 
щIыналъэм и школа-
кIуэхэм щагъэлъэгъуа 
теп лъэгъуэхэм. Ахэр теу-
хуащ балъкъэр лъэп-
къым и тхыдэм, щэнхаб-
зэм, унагъуэм илъа хаб-
зэхэм, адэжьхэм я псэу-
кIам, нэгъуэщIхэми.

ШЭРЭДЖ Дисэ.

Зэманым 
пэджэжу

Ди гуапэ зэрыхъущи, «Адыгэ пса-
лъэм» и куэдщ зэман кIыхь лъандэ -
рэ ныбжьэгъу пэжу, щIэ джы кIа кIуэ 

щIа гъэлIщ То хъур. Ар Хьэтуей 
 къуажэм къы щалъхуащ 1961 гъэм и 
мэлыжьыхь мазэм. Курыт школыр 
ехъулIэныгъэкIэ къиухри, Мухьэмэд 
и щIэныгъэм щыхигъэ хъуащ Про-
хладнэ къалэм дэт мэкъу мэш техни-
кумым, иужькIэ щеджащ Къэбэр-
дей-Балъкъэр къэрал мэкъу мэш ин-
ститутым (иджы университетым). 
Мы зэманым Тохъур Къэбэрдей-
Балъкъэ рым и псыщIэгъэлъадэ хо-
зяйствэм Май щIыналъэм щиIэ къу-
дамэм и унафэщIым и къуэдзэщ. 
Абы къыщалъхуа Хьэтуей жылэми, 
щып сэу Нарткъали, зыдэлажьэ гуп-
ми я деж пщIэрэ нэмысрэ щиIэщ. И 
къалэнхэр къызыхуэтыншэу, жэуап-
лы ныгъэр зыхищIэу, хьэлэлу зэры-
рихьэкIым къыхэкIыу, Тохъум мызэ-
мытIэу къыхуагъэфэщащ УФ-м 
Мэкъу мэш хозяйствэмкIэ и минис-
терствэм, КъБР-м и Парламентым, 
щылажьэ IэнатIэм, район, къалэ 
 администрацэхэм къабгъэдэкI 
щIыхь, фIыщIэ тхылъ хэр. 

Тохъу Мухьэмэд унагъуэщ, бы -
нитIрэ къуэрылъху- пхъурылъху хэм-
рэ иIэщ.

Гъуэгум къыпызыщэри
удэзыхьэхт икIи ухэзыгъаплъэт АДЫГЭ

НапэкIуэцIыр  зыгъэхьэзырар
КЪУМАХУЭ  Аслъэнщ

лъагъуэжьхэмкIэ
АДЫГЭ

Куэд щIауэ сыщIэхъуэпсырт 
Iуащ хьэмахуэ и дыгъэмыхъуэ 
лъэ ныкъуэу Балъкъ и тIуа-
щIащ хьэ хэмкIэ щыIэ «Псыхущ-
хъуэ» зыхужаIэ щIыпIэ те-
лъыджэу, нэ къыфIэщIу фIэкIа, 
зэи сы зылъимыхьам сыкъы-
щыху тэ ным.

АУЭ ЩЫХЪУКIИ, илъэс зыб-
жанэ ипэкIэ гуп цIыкIу дызэры-
гъэхъуу, а гугъапIэм и зэгъэхъу-
лIэкIэу дгъэунэхуари дызыпэ-
мып лъат, а лъэхъэнэ дыдэм 
 ап хуэдэ тхузэфIэкIыну дызэ ры-
щымыгугъам къыхэкIыу. Уэ сыти 
жыIэ, хэтыт зыщIэр бжьыхьэпэ 
мазэм икухэм дызытехьа гъуэ-
гуанэм апхуэдизу кIыхьыщэу 
зызэхишынуи, дызэрыса ма-
шинэр тфIэгуэныхь хъупэным 
нэсауэ дризэхэзекIуэнуи. 

АтIэми, «хэт сымэ фызэгъуса-
хэр?» жыфIэу фыкъыдэупщIмэ, 
абыи и гугъу щIын щIыдодзэ. 

Зэгъусахэр
Уейт Мухьэмэд жаIэри ныбжьэ-

гъужьыфI сиIащ, университетым 
физикэмкIэ и къудамэм илъэ-
ситхукIэ къыщыздеджауэ (ди 
жа гъуэ зэрыхъунщи, блэкIа зэ-
ма ным иту и гугъу сщIын хуей 
мэхъу , мы тхыгъэр и кIэм нэзмы-
гъэс щIыкIэ машинэ зэжьэхэуэм 
зэрыхэкIуэдам къыхэкIыу), «губ-
гъуэлIщ» хужаIэрэ щIыуэпсым 
гугъэзагъэу декIуэкIыным да-
пщэщи хуэхьэзыру. 

Ауэ щыхъукIи, Мухьэмэд гу-
фIащ, гъуэгу техьэныр аргуэру 
къызэрысщыхьам и хъыбарыр 
щыхуэсIуатэм. 

Фи нэмыс нэхъ лъагэ ухъуи, и 
бэшэчагъкIэ Уейтым пимы кIуэ-
тыну, абдежми гъуэгуэгъу етIуа-
нэ сэ схуэхъуар си бынхэм яз За-
ур-Болэтщ. А щIалэми мызэ-
мытIэу къызиIуэкIат: «Дунейр 
щIы Iэ мыхъу щIыкIэ, жэщ зытIущ 
щитхыну, кхъыIэ, щIыпIэ дахэ 
гуэр дывгъакIуэ», - жиIэу. Сэри 
абы и зыкъысхуэгъэзэкIэр си 
гуа пэ мыхъункIэ Iэмал иIэтэ-
къым, щIыуэпсым пщIэ зэры-
хуищIыр зэригъэнаIуэм къы хэ-
кIыу. 

Мы Iуэхум тезухуа пэублэ тхы-
гъэм и гугъу щысщIат гуп цIыкIур 
дызэрежьа щIыкIэми, гъуэгум 
зы зэхедгъэшу, Ставрополь 
крайм хыхьэ Нартсанэ (Кисло-
водск) къалэ зыкъизыхым дигу 
пэщыху дызэрыдэтами, «Къэрэ-
шей ЦIыкIу» зыхужаIэ щIына-
лъэм и кIапэ дызэрытехьами, 
урыс хэм «Къэбэрдей шытх» зы-
фIаща, мэз цIырхъ мащIэу зытет 
джабащхьэ екIуэкIыу щIына-
лъищым я гъунапкъэ гъэлъа-
гъуэу къалъытэр къызэрызэд-
нэкIа щIы кIэми.

Къыпызыщэ
«Дэнэ дежт, атIэ, фыздынэ-

сар?» жыфIэу фыкъыдэупщIмэ, 
Нартсанэ къалэм къыщхьэщыт 
Къэбэрдей шытх цIыкIум щхьэ-
дэхыу зыхуезыгъэщэтэхыжа ас-
фальтыщIэ гъуэгумкIэ къэрэшей 
къуажэу Кичибалык зыфIащам 
дыхуеплъэкI-дыхуеплъых щIы-
кIэу дыпежэкIри, ар зыбгъэдэс 
Чыщбалъкъ псы бгъунжым ад-
рей лъэныкъуэмкIэ зыкъыху-
щIэзыIэтэ джабэ нэкIу фэкъум 
дыкIэрылъэдащ. 

Мыбдежым гу зыщылъыттар 
къридгъэнаIуэу къыхэдгъэщын-
щи, Чэтмэс бгыщхьэ тафэр и 
 гъуазэу, Кисловодск къалэр «дэ-
зыгъэбгына» а гъуэгущIэм сэмэ-
гумкIэ къыщылъ губгъуэ нэкIур, 
къызэрыщIэкIымкIэ (ар, дауи, си 
дежкIэщ), Къэбэрдей-Балъкъэ-
рым и Аурсэнтх хъупIэ бгъуфIэш-
хуэм щыщу Чыщбалъкъ псы-
хъуэмкIэ хуезыгъэзыхырщ.

ЖытIэнур арамэ, дызэрыс гъу-
щIыгум мис абдежым щызы-
хищIащ и моторыр къызэрызэ-
щIэп  лъэр, ар и чэзум зыгъэуп-
щIыIужын хуей жьыхум 
 зри лъэ фыхь-зигъэгувэу фIэкIа 
зэ ры зыIуимыдзэм къыхэкIыу. 
ХэзыщIыкIхэм иужьым къызэ-
рыджаIамкIэ, радиаторым ид-
гъэ хъуэн хуей тосолым ипIэкIэ 
псы иткIэу къызэрыдублар ара-
гъэнут абы апхуэдэ «хьэл» 
 къезыгъэщтар. 

Чэтмэс 
(Шиджатмас)

ГъущIыгур пэлъэщу зыщ хьэ-
щы хьа джабащхьэм дыкъыщикI-
рэ зыщытплъыхьмэ, сэмэгумкIэ 
Къэбэрдей-Балъкъэрщи, Аур-
сэнтх  хъупIэм нэхъ теIэтыкIа и 
щIы пIэу сабалъэ гъуэгур здып х-

рыкIырщ, ижьымкIэ Къэрэшей-
Шэрджэсщи, а тIум я зэхуаку 
дэту нэм къыIуидзэр адыгэхэм 
«Чэтмэс» зыхужытIэу, урысхэм 
«Шиджатмаз» цIэр зытра-
гъэIукIа Iэшэлъашэм и щIэдза-
пIэщ. 

АтIэми, а фIэщыгъэр зэрахьэ 
дызытехьа шытхыщхьэ тафэми, 
абы  ипщэ-къухьэпIэ лъэны-
къуэм кIэ къыщхьэщыт Iуащхьэ 
джа фэшхуэми (метр 2127-рэ и 
лъа гагъщ), тIэкIу пыIукIуэта иужь 
а щIыпIэм зыхуезыгъэщэтэх къуэ 
бгъунж нашэкъашэ кууми, абы и 
лъэныкъуитIри зыгъэдахэ джа-
бащхьэ нэкIухэм псынэпс-псы-
пыхуу зыкъыщызэщIэзыкъуэу 
Нар  занхэм я кIейм (я къуэла-
джэм) хуешкIурэхыж псыежэх 
цIыкIуми. Иужьрейр абдежым 
блэж Хьэсаут псы бгъунж нэхъ 
зызыгъэиным холъадэ. Езы Хьэ-
саут, зэрытщIэщи, Балъкъ хо-
хуэж. 

ЩIыналъэм и зэхэлъыкIэр 
 зы джхэм (географхэм) гу зэры-
лъатауэ, Шиджатмаз щIыпIэр хо-
хьэ Кавказ Иным ищхъэрэ лъэ-
ны къуэмкIэ гъэза и бгылъэ 
екIуэкI хэм къахэхужьыкI Къы-
рылъэ шытхым. 

АтIэми, лъагапIэу дыкъызыте-
хутам автомобиль зекIуапIэу тIу 
щызэхокIри, ипщэкIэ зыгъазэу 
къуэ куу цIыкIум удэзышэр 
а лъан дэрэ дыкъызытемыкIа ас-
фальт гъуэгущIэу Iуащхьэмахуэ 
и дыгъэмыхъуэмкIэ къыщызып-
хив Псы Хущхъуэхэм хуэкIуэрщ. 
Мыдрейуэ, тафащхьэм дыкъы-
техьэжынщи, хуэищхъэрэ-къуэ-
кIы пIэу сэмэгумкIэ езыIуэнтIэ-
кIыр удзылъэ-сабалъэу Кичмал-
кэ къуажэм хуезыгъэзыхырщи, 
ар телъыджащэрэ жыжьащэу 
нэм къыхуэмыубыд губгъуэш-
хуэм йокIуасэ… 

Къытедгъэзэж пэлъытэу къы-
хэдгъэщынщи, Чэтмэс и джаба-
щхьэм утету ижьымкIэ нэм 
къыIуидзэ щIыпIэр мы зэманым 
Къэрэшей-Шэрджэсым хыхьэущ 
къызэралъытэри, гъунапкъэры-
гъуазэ гъуэгумкIэ тIэкIу узэ ре-
кIуэтэкIыу, уэх щIыкIэу узыщ хьэ-
щыувэр псэр зыгъэхьэшкIураш-
кIуэ, жьы къэшэгъуэ уизымыгъа-
хуэ къуршылъэ телъыджэу 
Iуащ  хьэмахуэ бгыжь уардэм 
уIузы гъаплъэрщ… 

Чэтмэс шытхыщхьэр гъэщIэ-
гъуэн зыщIхэм ящыщу мыри 
къы хэгъэщыпхъэщ. Мыбдежым, 
къызэрабжамкIэ, зы илъэсым 
хуэзэу, ику иту, махуэ 334-кIэ щы-
дыгъэпсщ, жэщыр и нэхъыба-
пIэм щывагъуэбэщ. А псом къы-
хэкIыуи, мы щIыпIэр икъукIэ 
хуэщIащ астрономие кIэлъып-
лъы ныгъэхэр щегъэкIуэкIыным. 
АтIэми, ищхьэкIэ зи гугъу тщIа 
Чэтмэс Iуащхьэм и джабэ нэ кIу-
хэм кIэрытлъагъуэр УФ-м ЩIэ-
ныгъэхэмкIэ и академием Ат-
мосферэм и физикэр джы-
нымкIэ и институтымрэ астроно-
миемкIэ и обсерваторэ нэхъыщ-
хьэу Пулковскэ зи фIэщыгъэмрэ 
Кисловодск къалэ щаIэ къуда-
мэхэм бгыщхьэ станцу мы щIы-
пIэм щрагъэзэгъахэм я ухуэ-
ныгъэхэрщ. 

ФIэщыгъэр 
къызытехъукIам 

ехьэлIауэ
Мыбдежым, мы лъэхъэнэм 

мэз зэримытыр къидмыдзэмэ, 
зэ реджэр адыгэбзэм хэт «чэт-
мэс» («джэдмэз») псалъэ зэхэ-
тыкIэм къытехъукIауэ къэдбжы-
ныр зыхуэIуа щыIэкъым. АтIэми, 
«Гуэрэн» ООО-р зи IэмыщIэ илъ, 
адыгэшхэр къэгъэхъуным куэд 
щIауэ елэжь, абы къыхэкIыуи 
Къэ бэрдей-Балъкъэрым и 
бгылъэ хъупIэхэр зи кIуапIэ, жы-
лагъуэ лэжьакIуэ Егъэн Ибрэ-
хьим зэрыхуигъэфащэмкIэ, Чэт-
мэс и нэхъ лъагапIэхэми зэгуэ-
рым мэз итагъэнущ, мы щIыпIэм 
монголхэр къыщихьам (лIэщIы-
гъуэ блэкIахэмкIэ деIэбэкIыжын-
щи) ирырагъэупщIыкIащ, армы-
хъуамэ. АтIэми, зи цIэ къитIуа 
зэрыпхъуакIуэхэм я хьэлт, къе-
ныкъуэкъу лъэпкъхэм я дзэлIхэм 
быдапIэ щамыухуэн папщIэ, 
зыхуэзэ мэзхэм лыгъэ ирадзрэ 
ирырагъэупщIыкIыу.

Мыдрейуи, археологие щIэны-
гъэр щыхьэт зэрытехъуэу, Кав-
каз Ищхъэрэм и курыхыр, мон-
голхэр къэмыс ипэкIи, адыгэхэм 
я псэупIэ-зекIуапIэу щытагъэ-
нущ (апхуэдэ Iуэху еплъыкIи щы-
Iэщ). АтIэми, адыгэбзэ къэпсэ-
лъыкIэхэри (кIахэри, къэбэрдей-
ри) а лъэхъэнэм нэхъ зэрызэ-
гъунэгъуар ищхьэкIэ 
къы  щы хэдгъэщам хэдгъэ хьэж-

мэ, зи гугъу тщIы щIыпIэцIэр ди 
бзэм и «чэтмэс» («джэдмэз») 
пса лъэ зэхэтыкIэм къытехъукIа-
уэ къыдагъэбжыныр, ищхьэкIи 
зэ рыщыжытIащи, зыхуэIуа щы-
Iэкъым. 

Гъуэгум адэкIэ
пыдощэ 

ЛъагапIэм дыкъызэрытехута-
ми, и щхьэфэр укъуэдия сэтейуэ 
зэрыщытми, дауи, ди гур нэхъ хе-
гъахъуэ, «бауэ-бапщэу» дыкъы-
зыдэкIа джабэ задэм елъытауэ. 

Ауэ щыхъукIи, гъунапкъэгъэ-
лъагъуэ нагъыщэхэми къыдагъэ-
щIащ ди республикэм къухьэ-
пIэмкIэ щиIэ и джабащхьэхэмкIэ 
дыкъызэрихьэжар. А Iуэхугъуэ-
ми, сэтеипIэм дыкъызэрытехута-
ми дыщыгуфIыкIыу, асфальт 
 гъуэгу бгъуфIэшхуэмкIэ адэкIэ 
ирижэн щIэддзащ. 

Ауэрэ (атIэ, апхуэдэ защIэу 
екIуэкIынт), машинэ зекIуапIэм 
дурэш-плIэрэшу зыхуриIуэнтIэх-
хэмкIэ къыдигъэщIащ хуэе-
гъэзыхыгъуэм зэрыпэблэгъар. 
Шыджэтмэс (Чэтмэс) къуэкIийм 
зыдэзыгъазэ асфальт гъуэгу на-
шэкъашэм ущыбэлэрыгъ зэ-
рыщымыхъунур тщыгъупщэжа-
уэ, гулъэф щытщIырейми, 
 зы дедгъэхьэхауэ дыздехым, 
 гъущIыгур къэзгъэувыIэу зэры-
зэ пэсплъыхьын хуейм гурыгъу-
гурыщIэ гуэрым сригъэгупсы-
сащ. 

АтIэми, къызэрыхэзгъэщауэ, 
къуэ зэв куу цIыкIум и лъащIэр 
(псыр здежэхыр) республики-
тIым (Къэрэшей-Шэрджэсымрэ 
Къэбэрдей-Балъкъэрымрэ) я 
 гъунапкъэм адэкIи къыпезыгъа-
щэщ. Мыбдежым гублащхьэ-
дэсхэр бэлэрыгъ зэрыщымыхъу-
нур нэхъапэхэми зэхэсхат, уеб-
лэмэ зэгуэрым нэгузегъэу жьа-
кIуэ къежьа гупым сахэту, 
ды зэрыса автобусыр зезыхуэм и 
нэхъ задапIэхэм деж къыщи-
гъэувыIэри дыкъригъэкIауэ щы-
тащ, «адэкIэ лъэсу фынеущэх, сэ 
хуэмурэ сыныфкIэлъежьэнщ» 
къыджиIэри. 

Мы иджырей ди зекIуэмкIэ 
къес IуэнтIэкIыжынщи, си гъуси-
тIым сагъэгушхуэн я гугъэу къы-
зыпхагъэIукIхэм семыдаIуэу, 
къыкIэлъыкIуэ къэгъэшыпIэу 
 нэхъ зезыгъэлъэхъшэхым дынэ-
мысыпэ щIыкIэ, дызэрыс гъу-
щIышым къезгъэгъэувыIащ. 

ДыкъикIащи, машинэр зэпы-
доплъыхь. ДогъэщIагъуэ хьэфэ 
зытебза гъущI шэрхъхэр апхуэ-
дизу, уеIусэнкIэ Iэмал имыIэрэ 
Iугъуэ мащIи къащхьэщицы-
цыкIыу, къызэрызэщIэплъар! А 
Iуэхум сэ, дауи, сыкъигъэщтащ. 
Сэ нэхъапэхэми зэхэсхат, 
 гъущIышым и гулъэфыр зы-
гъэлажьэ дагъэр пщтырыIуэ хъу-
мэ, и къалэныр хуэмыгъэ зэ щIэ-
жынкIэ шынагъуэ зэрыщыIэр. 
Ауэ щыхъукIи, сфIэтелъыджэт 

сызытегузэвыхьыр си гъуситIым 
къазэрыфIэмыIуэхущэр е сагъэ-
гужьеину хуэмейхэу арат?!

Ауэ, итIани, сылъэIуащ, «кхъы-
Iэ, машинэр упщIыIужыху тIэ кIу-
рэ щыдвгъэгъэт?» жысIэри. 
Шэрхъ хэм щIэзмыгъапхъуэу 
зре зыгъэлъэфыхь и гулъэф-
хэрат нэхъ сызытешыныхьыр, 
зыгуэркIэ и чэзум зыIуамыдзэрэ, 
мо егъэзыхыгъуэ защIэм икIи 
задэм дыщрихьэжьэмэ жысIэу. 

Тхьэм щхьэкIэ, абдежым си 
 гъуситIри, ныбжьэгъумрэ щIа-
лэмрэ, къызэдэIуащ, зыма-
щIэкIэ лъэсу мо гъуэгу нашэ-
къа шэмкIэ екIуэтэх хуэдэуи за-
щIащ. Сэри, шэрхъхэр тIэкIу 
 з э щIэупщIыIуэжа хуэдэу къэс-
лъытэжати, машинэр зэщIэз-
гъэнэжри, сысакъыпэурэ са-
кIэлъекIуэтэхыу щIэздзащ, гу-
лъэфым мащIэу тескъузэрэ и 
къызэдэIуэкIэми сыкIэлъыплъу. 
Арати, сэри тIэкIу зыкъэсщтэжа-
уэ сащыкIэлъыщIыхьэм, «хъунщ,  
моуэ фыкъитIысхьэжи дев-
гъэплъ, адэкIэ къэна щыIэкъым 
- мес, модэ Хьэсэут псы бгъун-
жыр щежэх къуакIэр, сэмэгумкIэ 
псэупIэ гуэрхэри къыщыт хуэдэу, 
болъагъу» яжесIащ. Мыдрей-
хэри, ягухэр псэхужауэ, къызб-
гъурытIысхьэжащ. 

Арати, дыхуемыпIэщIэ кIы-
щэурэ, адэкIэ къуэкIийм нэхъ 
задэжу дыхьэ гъуэгу нашэ-къа-
шэмкIэ едукъуэдиихащ, и щIэм 
дынэсынуми, ипэжыпIэкIэ, 
къэнэжа щымыIэу къыщIэкIащ. 

Нарзанхэм я кIейм
Дынэсмэ, лъэмыжщ. Дытемы-

лъадэ щIыкIэ дыкъэувыIащи, 
ижьымкIэ Хьэсаут псы бгъунжыр 
къызыдэж тIуащIэм хущIэзы-
IуантIэ мывалъэ-сабалъэ гъуэ-
гум и пащхьэ дитщ. Лъэмыжым 
адэкIэ дызэпрыплъмэ, гъуэгу нэ-
хъыщхьэм, бгыхэм пежэкIыу, 
хуэсэмэгурабгъу зыщещIри, 
«Нарзанхэм я кIей» зыфIаща зы-
гъэпсэхупIэм и пщIантIэшхуэм 
преIуэнтIэкI.

Мыбдежым къыщыхэзгъэщын-
щи, дыкъемыжьэ ипи, мы Iэ-
гъуэблагъэм дыкъыщихьэми, 
жэщхэс щыпщI хъуну щIыпIэу 
сызэгупсысатэр Хьэсаут и тIуа-
щIэ Iэхуитлъэхуитым дыщеп сы-
хыныр арат. Сыт щхьэкIэ жы п-
Iэмэ, сэ сыщыгъуазэт зи гугъу 
сщIы псы бгъунжым и Iуфэр уще-
тIысэхынкIи, зыри къыщыб-
жьэхэмыуэу зыщыбгъэпсэхункIи 
зэ рынэхъ зэгъри, сэтей щIыкIэу 
зэлъыIуха хуей цIыкIухэмкIэ зэ-
рынэхъ бейри. 

АрщхьэкIэ (ар яжесIа пэтми), 
си гъуситIыр къэлъэIуащ: «Япэ- 
щIыкIэ Нарзанхэм я кIейм дыдэв-
гъэхьи, зищIысри, къызэрызэте-
на щIыкIэри зэдвгъэгъащIэ», - 
жаIэри. А тIум я лъэIур сымыгъэ-
защIэу хъунутэкъыми, Балъкъ и 
тIуащIэм хуепIэщIэкI фIэкIа умы-
щIэну, мывалъэ къуэкIийм щеш-
кIурэх псы кIантIэм телъ лъэ-
мыжым дытелъадэщ, ар къызэд-
нэкIри, къытхуэплъэ ухуэны-
гъэхэмкIэ дунэтIащ.

Куэбжэ зэIугъэзэщIыкIамкIэ 
ды дыхьащ. «ДызыхуэзэнкIэ 
 хъунухэр адыгэу къыщIэкIагъа-
щэрэт» дигукIэ жытIэу зыщыт-
плъыхьым, пхъэм къыхэщIыкIа 
унэ тIорысэ гуэрым деж щалъэ-
хъа шым Iус езытыну къыкъуэкIа 

щIалэр къэтлъэгъуащ. Абы япэ- 
щIыкIэ «Сэлам алейкум!»-кIэ 
зыхуэдгъэзащ. И щхьэр дри-
шейуэ ирихьэхыж щIыкIэу зы-
къызэрыддищIамкIэ зыхэсщIащ 
ди лъэпкъэгъуу зэрыщытри, ха-
мэ цIыхуу дыкъызэрыщымы-
хъуари. 

Сэри арат сызыхуеиххэри, нэхъ 
тегушхуауэ, адыгэбзэкIэ сы-
къэпсэлъащ: «Уи пщыхьэщхьэ 
фIыуэ!» жысIэри. Ар зигу ирихьа 
щIалэр зэщIэувыIыкIащ. Си ныб-
жьэгъужьу Мухьэмэдыр уэр-
шэрыкIэ зыщIэти, зэкIэлъи-
гъэпIащIэ щIыкIэу абы епсэлъэн 
щыщIидзэм, сэри къыпысщащ: 
«Мы щIыпIэм нэху дыкъыщекIы-
ну дыкъихьауэ аращи, къыздет-
хьэжьа чэтэн унэхэр щыдгъэув 
хъуну фэху мащIэ гуэрхэр дыб-
гъэлъагъуамэ арат». 

Асыхьэтуи къыхэзгъэщащ унэ-
кIуэцI дызэрыхуэмейри, щIыуэпс 
зэлъыIухам пэтщI щымыIэу ды-
къызэрежьари. Апхуэдэу щIы-
зэкIэлъызгъэпIэщIар дызы-
IущIар хьэщIагъэ къыдихын зэ-
ры хуейм езмыгъэгупсысын 
щхьэ кIэт. Езыри ди зыхуэ-
гъэзэкIэм арэзы къищIа хуэдэу 
гу щылъыттэм, «зэредмыгъэле-
ям» дыщыгуфIыкIыжащ. 

Iэщыхъуэ-шыхъуэу къыт-
фIэщIам «мобдежми, мыбдеж-
ми зыщивгъэзагъэ хъунущ» 
жыхуиIа щIы IэнэщI тIэкIухэм да-
хуеплъэкIыу лажьэ зэрамыIэм гу 
лъытта пэтми, а пщIантIэм ды-
къыщыувыIэу, чэтэн унэ 
цIыкIухэр щидмыгъэувыкIым нэ-
хъыфIу си щхьэкIэ къэслъытащ. 
Сыту жыпIэмэ, абдежри цIыху 
къэувыIэпIэт, дэр нэмыщIу, ди 
япэ къища нэгъуэщI гуэрхэми я 
чэтэн унэхэр адэкIэ-мыдэкIэ ща-
гъэувагъэххэт. 

Мы пщIантIэм дэ, дауи, зыри 
къыщыд жьэхэуэну тэкъым. 
АрщхьэкIэ дэ дызыхуейр цIыху 
нэхъ здэщымыIэ, уеблэмэ, тIэкIу 
нэхъ щышынагъуэIуэми, хуиту 
ди лъэм зыщиукъуэдиин, зэры-
зыхуэдгъэхьэзырам къищы нэ-
мыщIа, нэгъуэщI дызыщыгу-
гъын гуэри здэ щымыIэт. 

Арати, си гъусэхэм захуэз-
гъазэри яжесIащ: 

- Мыр тэмэму къэфлъытэ 
щхьэкIэ, мохэр къытIуплъэ-
даIуплъэжу дауэ мыбдежым 
дызэрыхэсынур? Мы псым 
ищхьэхэмкIэ щыIэ и ныджэр 
куэдкIэ нэхъ Iэхуитлъэхуитщ, 
узэрыхуейуи зыщыбгъазэ мэхъу. 
Мыбдежым, Нарзанхэм я кIейм, 
адэкIэ зыщитлъэфыхьыжмэ, да-
уи, дыкъыщынэн хуей хъунущ. 
Аращи, кIыфI мыхъупэ щIыкIэ, 
псынщIэу фызэдегупсыси зи 
 гугъу ныфхуэсщIам дывгъакIуэ, 
ди нэхэм къыщIэIэбэхэр тлъа-
гъурэ псы Iуфэми дыIухьэфын, 
пщыхьэщхьашхи щызэдгъэуIу-
фын хуэдэу.

Си гъуситIым а псалъэхэр нэхъ 
япкърыхьа, сытми фэуэ зытра-
гъэуамкIэ къызагъэлъэгъуащ 
жысIамкIэ арэзы зэрыхъуар. 
Ныбжьэгъумрэ щIалэмрэ алъан-
дэрэ зыхэсыхьа теплъэгъуэм 
къыхэсшыжщ, лъэмыжу къызэд-
нэкIам дызэпрыкIыжри, сэмэ-
гумкIэ етIуэнтIэкIащ. 

ТIуащIэр
тIысыпIэщ

Пшапэр зэхэуа щхьэкIэ, кIыфI 

хъупэным иджыри сыхьэт ны-
къуэ хуэдиз иIэжу къыщIэкIынт, 
Хьэсаут и псыщхьэр ди гъуазэрэ 
дызрижэ лъагъуэри тлъагъуу, 
бжьыхьэпэ пшыхьыр зыфIэ-
щIэщыгъуэ Нарзанхэм я кIейр 
къыщызэднэкIам. 

ЖыпIэнур арамэ, гъэмахуэр 
икIа щхьэкIэ, дыкъэзыухъуреи-
хь Iэгъуэблагъэм, дыгъэпс ща-
бэр къегуэпылIэу, щыуэфI 
дыдэт. Ди нэгу къыщIэувэхэр, 
уа темы ды мэныр Iэмал зимы-
Iэу, телъыджащэт. КъэувыIэпIэ 
нэхъ  зэгъхэм дылъыхъуэ пэтрэ, 
километритIым щIигъукIэ               
псы Iуфэм дыбгъурыту дыдэже-
ящ. 

Сытми, «мо егъэзыпIэм сыт и 
лажьэ?» жыхуэтIэхэм ящыщ зым 
деж дыкъыщыувыIэу, зэгъусэхэр 
арэзы дыщызэдэхъум, гъущIы-
шым дедгъэдзыхащ. Дыкъы-
зэришэсыкIыуи, «мафIэ здэ-
щымыIэм тхъэгъуэ щыIэн?» 
жыхуаIэм дытету, ари псынщIэу 
зэщIэдгъэстащ, къуэщIий гуэр-
хэр къызэрыздэтщтами, пхъэ 
кIапэу абдежым къыщызэтрана-
хэми я фIыгъэкIэ.

Жэщ щитхыну къыздетшэжьа 
чэтэн унэхэри дызэдэIэпыкъу-
журэ зэфIэдгъэуващ. АпщIон-
дэхукIэ мафIэр зэщIэплъагъэх-
хэти, узэхъуэпсэн хуэдэ Iэни абы 
и гъунэм щыдухуащ, махуэ псом 
гъуэгу дызэрытетар тщызыгъэ-
гъупщэжын ерыскъы гурыхьхэм-
кIи дыщызэIурыуащ. 

Зым къиупсэлъым адрейр де-
даIуэу, хъуэхъу дахэхэр щыжы т-
Iэрэ гукъыдэж инми дыщы-
зэщIищтауэ, пшыхьыр а тэхъуа-
нэм щыдгъэкIуащ. Гъуэлъы-
жыгъуэми дызэрыпэмыIэщIэр 
нэ  рылъагъути, зидмы лъэ-
фыхьу, «щхьэж и унэ бжэн лъа-
къуэ» зэрыжаIэу дызэбг ры-
гъуэлъы кIащ, нэху зэрыщу 
адэкIи ди нэгу зезыгъэужьыфын 
Iуэхугъуэхэр къызэрытху-
къуэкIынум шэч къытедмы-           
хьэу.

Нэху
зэрыщу

ЕтIуанэ махуэм пшэплъ къызэ-
рищIу дыкъызэщIэушащ. Псы 
щIыIэмылу абдежым щешкIу-
рэхымкIэ зыкъэттхьэщIщ, и Iу-
фэм дыщикIукIри, жейбащхъуэ 
нэкIуу ушкIумпIахэр зыузэхуж 
мафIэри щызэщIэдгъэстыжащ, 
пщэдджыжьышхэми дыщетIы-
сылIащ, а щIыпIэм апхуэдизу 
тын шу нэху дыкъызэрыщекIам 
папщIи Тхьэшхуэм фIыщIэ 
 хуэт щI рэ махуэщIэу зыкъыд-
дэзыщIми дыщыгуфIыкIыу. 

Ихъуреягъыр дахащэт, аддэ, 
Нарзанхэм я хэщIапIэм къыщыд-
гъэна къуэкIыпIэмкIэ дыгъэм 
зыкъызэрыщиIэтыр къыдигъа-
щIэу, и бзий дыхьэрэнхэм къытщ-
хьэщыт джабащхьэхэр зэщIа-
гъэнахуэрэ ныбжьу къадекIуэкI-
хэри зэдагъэкIуасэу. 

МахуэщIэм зыкъиужьырт. Гуп-
зэхэшэр сэрами, къыкIэлъы кIуэ 
махуэр зэрыдгъэкIуэну щIыкIэм 
дыгъуэпшыхь хуэдэм зэIубз 
дыдэу сытепсэлъыхьатэкъыми, 
ар къигъэсэбэпащ си ныбжьэгъу-
жьу зы пIэм имызагъэм. 

Дыкъыщежьэм сигу илъар аб-
дежым къыщхьэщыт джабэ 
нэкIухэм дыдэпщейуэ, дыкъе-
плъых щIыкIэу ди нэгу зыщед-
гъэужьынырт, абы къыдэкIуэуи, 
Нарзанхэм я кIейм дгъэзэжу 
къыщекIуэкIхэм зыщыдгъэгъуэ-
зэнырт, тлъэкIмэ, дызыбгъэдэс 
псым ищхьэхэмкIэ щыIэ къэрэ-
шей къуажэу а цIэ дыдэр зезы-
хьэм и Iэшэлъашэм зыщытплъы-
хьынырт. А псори, сэ къызэрыз-
бжамкIэ, зы махуэр ирибгъэкIуэ-
ну ирикъунут. 

АтIэми, илъэс 15 ипэкIэ ищ-
хьэкIэ зи гугъу сщIа щIыпIап лъэ 
гупым дадэщIыгъуу, автобус 
цIыкIукIэ Налшык дыкъы-
дэшэсыкIри, мы щIыпIэм дыкъэ-
сауэ щытат, ари, фи нэмыс нэхъ 
лъагэ ухъуи, си бынхэм ящыщу а 
лъэхъэнэми къыдбгъэдэта Заур-
Болэтрэ пщащэ нэхъыщIэу диIэ 
Заирэ цIыкIурэ ди гъусэу. Абы 
лъандэрэ зэман куэд дэкIами, а 
Iуэхугъуэри IэфIу си гум къинати, 
мы щIыпIэм «сызэрыщымыха-
мэр» къызэзыгъащIэу сызы-
гъэгушхуэхэм ари ящыщт. 
 Нэхъри, абы щыгъуэ гуп ды-
зэрыгъэхъуу, ныбжьыщIитIри 
ди  гъусэу джабащхьэ лъагэхэм 
бауэ-бапщэу дыдэпща иужь, 
Заирэ цIыкIу, къызыхихари сы-
мыщIэу, зыкъызэкъуихри къы-
зыпхигъэ IукIат: «Гугъу дехьу 
мыбы нэс дыкъыщIэкIуар щы-
зыхэпщIэри, и мыхьэнэр  нэхъ 
къыщыбгуры Iуэри мы щIыпIэм 
укъихьэу, лъагапIэхэми удэкIа 
иужькIэщ…». 

АрщхьэкIэ, пщыхьэщхьэ кIуам 
а псори зэрыжызмыIэжар ара, 
сытми, зэIумыбзыныгъэу къыс-
ху лъыкъуэкIар, и кIэн нэхъ 
къызэрикIыну, къигъэсэбэпащ 
Уейтхэ я къуэ Мухьэмэду зы пIэм 
куэдрэ имызагъэм. Зыкъы-
зэщIипхъуэтри, лъэIу телъыджэу 

сызыпэмыплъар асыхьэтым 
къыдиIуэтылIащ: «КхъыIэ, мыбы 
щIэх дяпэкIэ дыкъэкIуэни-ды-
къэмыкIуэни, Iуащхьэмахуэ лъа-
пэ къыщыщIэж псы хущхъуэхэм 
(Таучэшхэ я псынащхьэхэм, 
Джылы-Су), девгъауи, дывгъа-
кIуэ!» МащIэу сыкъэуIэбжьами, 
ап хуэдиз гъуэгуанэ къыддэзы-
пызыча (абы ипэкIи нэгъуэщI 
щIы пIэхэми, уеблэмэ, нэхъ жы-
жьэжхэми, Мухьэмэдрэ сэрэ ды-
зэдыщыIат) си ныбжьэ гъужьым 
жиIам арэзы сытемыхъуэнкIэ Iэ-
мал зимыIэт. Сщыгъупщэжащ 
дызэрыс гъущIыгум и гулъэфым 
сызэрытешыныхьри, дагъэ-
гъэсыну идгъэхъуар апхуэдиз зи 
жыжьагъ гъуэгуанэм зэрыхури-
мыкъунури (дыкъыщежьэм зы-
тесщIыхьар Нарзанхэм я кIейм 
зыкъыщыдгъазэу дызэ рехыжы-
нырт). АтIэми, мыр къыкIэлъыкIуэ 
хъыбару щыщыткIэ, и къэIуэ-
тэнри мызыгъуэгукIэ зэпыд-
гъэунщи, дыздэкIуэну сызыщы-
гугъа къуажэ цIыкIум и гугъу 
фхуэтщIынщ. 

Хьэсаут 

Мы фIэщыгъэр зытеIукIа 
жылэр а цIэ дыдэр зезыхьэ псым 
ищхьэхэмкIэ къыбгъэдэсщ. Гум-
рэ Балъкърэ хэлъэдэж псыхэр 
зэхэзыгуэшыкI сэнтхыщхьэу 
Къы рылъэ шытхым хиубыдэм и 
зы папцIапIэ БырмамытI Iуащ-
хьэм (метри 2592,3-рэ и лъа-
гагъщ) ар километри 6-кIэ 
пэжыжьэщ. Къэрэшей ЦIыкIу 
районым и къуажащхьэ Учкекен 
километр 66-кIэ (гъуэгумкIэ) 
пэIэщIэщ.

Зэреджэр къызытепщIыкIам 
ехьэлIауэ Iуэху еплъыкIэ зыб-
жанэ щыIэщ. Къэрэшей лъэп-
къым щыщ лъахэхутэхэм къызэ-
ралъытэмкIэ, «стауат (схауат)» - 
(«хэщIапIэ, тIысыпIэ, егъэзыпIэ») 
псалъэу зэхъуэкIыныгъэшхуэхэр 
зыгъуэтам къытехъукIащ. 

Япэ дыдэу мы жылэ цIыкIум и 
цIэр къызэрыщыр Кавказым и 
щIыналъэгъэлъагъуэ картэу 
1842 гъэм зэхагъэуварщ. Абы 
зэритымкIэ, а фIэщыгъэ дыдэр 
зезыхьэ къуажэр Хьэсаут псым и 
тIуащIэм дэсащ. АрщхьэкIэ, 
иужькIэ ягъэхьэзыра картэхэм а 
жылэр итлъагъуэжыркъым, зэ-
ры щымыIэжам и нэщэнэу. Мыд-
рейуэ къыхэдгъэщынщи, тхыдэм 
къызэриIуэтэжымкIэ, 1860 гъэ-
хэм нэсыху а къуэ дыдэм нэхъ 
хуэегъэзыхыгъуэу дэтар Къэбэр-
дейм къина адыгэхэмрэ Псыжь 
адрыщIкIэ щыпсэуа ди лъэ-
пкъэгъухэмрэ зэкIэлъызымыгъа-
кIуэу, урысхэм а Iэгъуэблагъэм 
хьэлэ папщIэу щаухуа быда-
пIэхэм ящыщу «Летний Хасаут-
ский» цIэр зытрагъэIукIарщ. 

1865 гъэм, Урыс-Кавказ зауэр 
иуха иужькIэ, Къэбэрдейм къы-
щызэтена жылэхэр щызэ-
гуагъэхьэжым, Хьэсаут и псы-
хъуащхьэхэм аргуэру къуажэ 
цIыкIу къыщызэрагъэпэщыжат. 
Абы, къэрэшейхэм я мызакъуэу, 
адыгэхэри, балъкъэрхэри, аба-
зэхэри щыпсэурт. АтIэми, а 
жылэм дэсхэм я бжыгъэр хэхъуэ 
зэпытт, къыщыунэхужа щIыпIэр 
бгылъэ хъупIэхэм зэрапэгъунэ-
гъум къыхэкIыу. Зэрагъэхъы-
барымкIи, а къуажэм а зэманым 
апхуэдизу зиужьати, 1920 гъэм 
ирихьэлIэу цIыху мини 2-м нэбла-
гъэ дэсащ.

Совет властыр ягъэува иужь, 
Хьэсаут Къэбэрдей-Балъкъэр 
ав тоном областым хэту къа-
лъытами, 1926 гъэм и пэщIэ-
дзэм, къедза Iэгъуэблагъэхэри 
дэщIыгъуу, Къэрэшей-Шэрджэс 
автоном областым хагъэхьащ, 
абы къыхэкIыуи, адыгэу дэсахэм 
я нэхъыбэр къыдэкIыжат. 

1943 гъэм и щэкIуэгъуэм 
къэрэшейхэр Азие Курытым ща-
гъэIэпхъуэм, къуажэр нэщI 
 хъуащ.

1957 гъэм Хьэсаут дэсахэм 
 кърагъэгъэзэжа щхьэкIэ, я нэ-
хъыбэм егъэзыпIэу къыхахыжар 
Къэрэшей-Шэрджэсым щыщ 
адрей щIыпIэхэрщ. Къыдэ тIыс-
хьэжа закъуэтIакъуэри зэры-
дэзэгъа щымыIэу, тIэкIу-тIэ-
кIуурэ дэIэпхъукIыжащ. 

1965 гъэм ирихьэлIэу Хьэсэут 
къуажэ советыр зэхуащIыжри, 
Къэрэшей ЦIыкIу щIыналъэм 
щыщу нэхъ къыпэгъунэгъу Кичи-
балык жылэм ейм хагъэхьэжащ. 
Мы зэманым Хьэсаут, щызэ-
хуэсыжами-сытми, дэсыр цIыхуи 
100 иримыкъущ. 

Мыри къыхэзгъэщынут. Тхы-
дэр щыхьэт зэрытехъуэмкIэ, 
Урысей къэралыгъуэм Кавказым 
зыщимыгъэбыдэ ипэ, псыхэу 
Гум ЦIыкIурэ Гумышхуэрэ къе-
дза щIыналъэхэм, абазэхэр нэ-
хъыбэу иса пэтми, къэбэрде-
ипщхэр щытепщэу щытащ. 
 Абы хэм а щIыгур лIэщIыгъуэрэ 
ныкъуэм и кIуэцIкIэ къызэ ры Iэ-
щIагъэкIа щIыкIэми теп сэ-
лъыхьыным мызыгъуэгукIэ яужь 
дикIынщ…

Къущхьэхъу тIуащIэ. Къумахуэ Болэт

Уейт Мухьэмэдрэ 
Къумахуэ Аслъэнрэ

БырмамытI лъагапIэм утету.

МафIэсым щыхъумэным хуэхьэзырщ

Нэгъабэ лъандэрэ 
дыпагъаплъэГу къабзэрэ псэ хьэлэлрэ зиIа тхакIуэ

Зи пщIэр лъагэ 
еджагъэшхуэ

«Спартак-Налшык» (Нал-
шык) – «Анжи» (Мэхъэчкъа-
лэ) - 3:1 (1:1). Налшык. 
«Спартак» стадион. Гъат-
хэпэм и 27-м. ЦIыху 300 
еплъащ. 

Судьяхэр: Дорошенкэ 
(Крас нодар), Городовой, Пи-
чугин (тIури – Ставрополь 
щыщщ). 

«Спартак-Налшык»: Ан-
типов, КIэдыкIуей, Белоу-
сов, Сындыку, Шумахуэ И., 
Ольмезов, Торосян (Ульба-
шев, 78), Хьэшыр (Гугуев, 
89), Дэхъу (ХъутIэ, 79), 
Масленников, Бэчбо (ЛIуп, 
71).

«Анжи»: Магомедов Т., 
Вагабов, Магомедбеков (Аб-
дуразаков, 46), Мачилов, 
Ипаев (Акаев, 68), Саидов, 
Гайдаров (Исаев, 74), Гусен-
гаджиев (Исалов, 60), Маго-
медов Р., Магомедов М., 
Шихбабаев. 

Топхэр дагъэкIащ: Дэ-
хъум , 9 (1:0). Магомедов Р., 
18-пенальтикIэ (1:1). Бэч-
бом, 46 (2:1). ЛIупым, 86-пе-
нальтикIэ (3:1).

Дагъуэ къыхуащIащ Ипа-
евым, Гусенгаджиевым, 
Бэчб ом, Магомедов Р., Иса-
евым, Саидовым. 

Урысей Федерацэм фут-
болымкIэ и етIуанэ дивизи-
оным и Япэ гупым щекIуэкI 
зэхьэзэхуэм и тIощIрэ еханэ 
джэгугъуэм хыхьэу вэсэма-
хуэ «Спартак-Налшыкым» 
къригъэблэгъат Мэхъэчкъа-
лэ и «Анжи»-р. Зэхьэзэхуэм 
и турнир таблицэм и етхуанэ 
увыпIэм щыт хьэщIэхэмрэ 
иужьрей гъэ джэгугъуэр зэ-
рыщIидзэжрэ текIуэныгъэм 
и Iэфагъыр зэхэзы мы щIа 
епщыкIузанэ увыпIэм нэс 
къекIуэтэха хэгъэрейхэмрэ 
япэ къекIуэкIыгъуэм здра-
гъэкIуэкIа зэпэщIэтыныгъэр 
мэхъэчкъалэдэсхэм я те-
кIуэ ныгъэкIэ 2:0-у иухауэ 
щытащ. 

Налшык дэсхэм, ипэкIэ 
ира гъэкIуэкIа зэIущIэхэм 
хуэ мыдэу, жыджэру къы-
щIа дзащ. Уеблэмэ хьэщIэ-
хэм я гъуэм ебгъэрыкIуэ 
шы нагъуэхэмкIэ пэщIэдзэ 
дакъикъэхэм щегъэжьауэ 
екIуалIэрт. 

Япэ топми футболеплъхэр 
куэдрэ зригъэжьакъым. Ди 
щIалэхэм я ебгъэрыкIуэны-
гъэм хэту топыр зыIыгъыу 
«Анжи»-м и штрафнойм 
гъу нэгъу хуэхъуа Бэчбор 
 хабзэм къемызэгъыу хьэ-
щIэ хэм я гъуащхьэхъумэхэм 
ящыщ зым къигъэувыIащ. 
Абы  кърикIуа штрафнойр 
Iэзэу игъэзэщIащ икIи фут-
болист хэми гъуащхьэтетми 
ялъэ мы Iэсу топыр гъуэм 
игъэ кIуащ  Дэхъу Ислъам - 
1:0. 

ПсынщIэу дагъэкIа топым 
ди щIалэхэр нэхъ жаныж 
 къищIат икIи гупышхуэу 
ипэкIэ кIуэтат. ЕбгъэрыкIуэ-
ныгъэ зэпытым набдзагуб-
дзап лъагъэр зыфIигъэкIуэ-
да «Спартак-Налшыкым» 
зы хъумэжыныгъэр щыгъуп-
щэжа хуэдэт. Ар фIы дыдэу 
 къагъэсэбэпащ «Ан жи»-м и 
футболистхэм. Абыхэм 
псын щIэу къызэрагъэпэща 
контратакэм хэту топыр зы-
Iыгъыу налшыкдэсхэм я 
штрафнойм ихьа Шихба-
бае выр хабзэр къызэпауду 
фIэкIа ди щIалэхэм къахуэ-
гъэувыIакъым – пенальти. 
Ар Iэзэу зыгъэзэщIа Маго-
медовым топымрэ Антипо-
вымрэ гъуэм и лъэныкъуэ 
зэрызым игъэгъуэлъащ - 
1:1. 

ЩIэрыщIэу псори къы-
щIадзэжын хуей зэрыхъуам 
хэгъэрейхэм я лъэр щIи-
гъэхуакъым, атIэ пэщIэдзэм 
нэхърэ нэхъ ерыщыжу ипэ-
кIэ кIуэтащ. «Анжи»-м и 
 гъуэм зэкIэлъхьэужьу екIуэ-
лIащ Бэчбомрэ Хьэшырым-
рэ, арщхьэкIэ топыр гъуащ-
хьэтетым къищтэрт е гъуэм 
щхьэпрылъэтырт. 

Ди щIалэхэм я ебгъэ-
рыкIуэныгъэхэм ящыщ зым 
хэту Дэхъур зэуа топыр 
хьэщIэхэм я гъуащхьэтет 
Магомедовым къищтэри, 
псынщIэу ипэкIэ щIэпхъуа 
командэм къыдыхэтхэм я 
лъэныкъуэмкIэ хидзащ. Ар 
къызыIэрыхьа мэхъэчкъа-
лэдэсхэм я футболистым 
штрафной иту топыр къи-
гъэувыIэри, езыр джэлащ. 
Антиповымрэ ди гъуащ-
хьэхъу мэмрэ зыр адрейм 

Урысейпсо командэ-штаб 
зыгъэсэныгъэм и III Iыхьэм 
хыхьэу Къэбэрдей-Балъ-
къэ рым щрагъэ кIуэкIащ 
мэз мафIэсхэр гъэункIы-
фIынымрэ ахэр къыщыхъ-
уа щIы пIэхэм япэгъунэгъу 
жылагъуэхэр лыгъэм щы-
хъумэнымрэ теухуа практи-
кэ Iуэхухэр.

НАЛШЫК и мэзылъэхэм 
ящыщ зым мафIэс къыщы-
хъуа хуэдэт икIи цIыхухэм я 
псэупIэмкIэ зидзырт. Урысей 
МЧС-м и Управленэ нэхъыщ-
хьэу КъБР-м щыIэм ведом-
ствэхэм зэдай и оперативнэ 
штабым Iуэхур и нэIэм щIи-
гъэуващ икIи щIыпIэм къы-
зэрымыкIуэ щытыкIэхэмкIэ 
мардэ щигъэува хуэдэт. Зы-
гъэсэныгъэхэм къыхашащ 
къызэрымыкIуэ щы тыкIэхэр 
къэ мыгъэхъунымрэ ап хуэ-
дэхэм я лъэужьхэр гъэкIуэ-
ды жынымкIэ зыуэ щыт къэ-

щыгугъыжри, тIури топым 
бгъэ дыхьакъым. ЩытыкIэр 
къэ зыгъэсэбэпа «Анжи»-м и 
 гъуащхьэхъумэныкъуэхэм 
ящыщ зым налшыкдэсхэм я 
зэхуакум топыр къыдихри 
штрафнойм къилъадэ 
 Шихбабаевым хуигъэжащ. 
Гъуащ хьэтетыр зыдэмыт 
 гъуэм иужьрейр лъэщу еу-
ащ, арщхьэкIэ напIэзыпIэм 
Антиповым и къалэнхэр зи 
пщэ дэзылъхьэжа Сынды-
кум топыр къригъэгъэзащ 
икIи «Спартак-Налшыкыр» 
къригъэлащ. 

Япэ Iыхьэм и кIэух дакъи-
къэхэм ди щIалэхэм иджыри 
ебгъэрыкIуэныгъэ лъэщ 
къы зэрагъэпэщащ. Дэхъур 
зэуа топыр мэхъэчкъалэдэс-
хэм я гъуащхьэтетым къри-
гъэгъэзащ. Абы кIэлъеуэжа 
Хьэшырыр зымащIэкIэ 
гъуэм  техуакъым. 

Загъэпсэхуу къихьэжа 
нэужь, «Спартак-Налшы-
кым» и ебгъэрыкIуэныгъэм 
пищащ. ЗэIущIэм и етIуанэ 
Iыхьэм и япэ дакъикъэр 
екIуэкIыу Масленниковым 
топыр къыхитащ хьэщIэхэм я 
штрафнойм къилъадэ Бэч-
бом и лъэныкъуэмкIэ. Мурат 
абы Iэзэу еуащ икIи Магоме-
довым пэгъунэгъу плIанэпэм 
дигъэкIащ – 2:1. 

Япэ Iыхьэми хуэдэу етIуа-
нэм и пэщIэдзэм псынщIэу 
топ щыдэзыгъэкIа ди щIа-
лэхэр убыдыпIэншэт. Нэгъа-
бэ лъандэрэ зыпэплъа те-
кIуэныгъэр зыIэрагъэхьэну 
Iэмал къызыхукъуэкIахэм ар 
зыIэщIагъэкIыну хуейтэ-
къым, уеблэмэ бжыгъэр нэ-
хъыбэ зэращIынум ерыщу 
хущIэкъурт. 

Апхуэдэу къыкIэлъыкIуэ 
топыр «Анжи»-м и гъуэм да-
гъэкIыну пэгъунэгъу дыдэу 
щытащ иджырей зэIущIэм 
жыджэру зыкъыщызыгъэ-
лъэгъуа Бэчбомрэ Хьэшы-
рымрэ. Угловой нэужьым 
лъэщу Магомедовым и 
гъуэм  еуащ Белоусоври, 
арщ хьэкIэ зымащIэкIэ топыр 
щхьэпрылъэтащ. 

ХьэщIэхэми апхуэдэу тын-
шу затын мурад яIэтэкъым, 
атIэ сыт хуэдэ Iэмал мащIэ 
дыдэри нэхъ сэбэпынагъ 
пылъу къызэрагъэсэбэ пы-
ным хущIэкъурт. «Анжи»-м и 
контратакэм хэту топыр къы-
зыIэрыхьа гъуащхьауэ Маго-
медовыр ди гъуащхьэхьэхъу-
мэхэм яIэщIэкIри, Антипо-
вым хуэзанщIэ хъуащ. Ар 
лъэщу зэуа топым Антон 

 къригъэгъэзащ. Гъуащхьа-
уэр абы кIэлъеуэжащ, арщ-
хьэкIэ иджы «Спартак-Нал-
шыкыр» гъуэм и пкъом къри-
гъэлащ. 

АдэкIэ ди щIалэхэм я еб-
гъэ рыкIуэныгъэм къыпа-
щащ. Мэхъэчкъалэдэсхэм 
къатриха топыр Шумахуэм 
Хьэшырым и лъэныкъуэмкIэ 
къыхитащ, иужьрейм ар Ис-
лъам къритыжри Бэчбом 
 хуигъэжащ. Мурат штраф-
нойм щихьэм топым еуащ, 
арщхьэкIэ абы хуэхьэзыр 
 гъуащхьэтетым абы къри-
гъэгъэзащ. 

ЗэIущIэм и кIэух бжыгъэр 
ищIрэ еханэ дакъикъэм ди 
щIалэхэм ягъэуващ. Джэгум 
къыхыхьагъащIэ ХъутIэр то-
пыр иIыгъыу гъуэм щекIуа-
лIэм хьэщIэхэм хабзэм 
 къемызэгъыу къагъэувыIащ 
– пенальти. ЛIупыр Iэзэу зэуа 
топым «Анжи»-м и гъуащхьэ-
тетым къыхуегъэгъэзакъым. 
ГуфIэгъуэр кIэщIт – топыр су-
дьям хибжакъым, пенальтир 
щагъэзащIэм ди футболист-
хэм ящыщ зым хабзэр 
къызэпиудауэ къилъытэри. 
Аргуэру зэ пенальтир зы-
гъэзэщIэжа ЛIупым иджы то-
пыр адрей плIанэпэм ар 
игъэ кIуащ – 3:1. 

2021 гъэм щэкIуэгъуэм и 19 
лъандэрэ дызыпэплъа те-
кIуэныгъэр «Спартак-Нал-
шы кым» икIэм-икIэжым зы-
Iэ  ригъэхьащ. Дыщыгу-
гъынщ, ди щIалэхэм я джэ-
гукIэм абы зыкъыдигъэзэну. 

ТIощIрэ ещанэ джэгу-
гъуэм и адрей зэIущIэхэм 
мып хуэдэ бжыгъэхэр къари-
кIуащ: «Биолог-Новоку-
банск» (Прогресс) – «Ку-
бань-Холдинг» (Новокубан-
ск) - 2:5, «Мэшыкъуэ-КМВ» 
(Псыхуабэ) - «Дружба» 
(Мейкъуапэ) – 0:1, «Динамо» 
(Ставрополь) – «Ротор-2» 
(Волгоград) - 3:0, «Черномо-
рец» (Новоросийск) – «Ди-
намо» (Мэхъэчкъалэ) – 0:1, 
«Легион-Динамо» (Мэхъэч-
къалэ) - «Алания-2» (Влади-
кавказ) - 4:2,

«ЕсэнтIыгу» (ЕсэнтIыгу) – 
«Форте» (Таганрог), СКА 
(Дон Iус Ростов) – «ТIуапсы» 
(ТIуапсы) зэIущIэхэр нэхъ 
иужькIэ зэхэтащ. 

КъыкIэлъыкIуэ джэгугъуэр 
«Спартак-Налшыкым» Ады-
гейм и къалащхьэм щри-
гъэкIуэкIынущ. Мэлыжьы-
хьым и 23-м ар IущIэнущ 
Мейкъуапэ и «Дружба»-м. 

ЖЫЛАСЭ Замир. 

рал системэм (РСЧС-м) и 
 къарухэмрэ Iэмэпсымэхэмрэ: 
щIыналъэ МЧС-м и аэромо-
биль гупыр, Къэбэрдей-
Балъ къэрым и мэз хозяйст-
вэм, Налшык мэзылъэм                    
я мэзхъумэ къудамэхэр, 
 КъБР-м ЩIыуэпсымрэ эколо-
гиемкIэ и министерствэр.

МафIэс-къегъэлакIуэ Iэна-
тIэхэм а щIыпIэм деж ща-
гъэлъэгъуащ езыр-езыру 
къэ хъуа мафIэсыр зэра-
гъэун кIыфыр, хуэщIа Iэмэп-
сы мэ хэр Iэзэу къызэрагъэсэ-
бэпыфыр. МафIэсыр ягъэун-
кIыфIын папщIэ абы псы 
зэрытракIам и мызакъуэу, 
щIыпIэр къавыхьащ, жыгхэр 
ирахащ, лыгъэм зимыдзын 
папщIэ  ялъэкI къагъэна-
къым икIи ар абыхэм къехъу-
лIащ - мафIэсыр цIыхухэр 
щыпсэум нагъэсакъым,  
къы  щыхъуа щIыпIэм ща-
гъэункIыфIыжащ. 

- Мы зыгъэсэныгъэм и му-

рад нэхъыщхьэр къызэ ры-
мыкIуэ щытыкIэ къэхъу 
 хъужыкъуэмэ абы дыпэ-
щIэтыным ди къарури Iэмэп-
сымэхэри зэ рыхуэхьэзырыр 
къэгъэлъэгъуэ нырщ. Къи-
щынэмыщIауэ, къэтпщытащ 
абы хуэщIа IэнатIэхэр а Iуэхум 
зэрыхуэхьэзырыр. Зы гъэ-
сэныгъэ хэмкIэ зыхуэдгъэу-
выжа къалэнхэр нэсу зэдгъэ-
хъулIащ, - жиIащ Урысей 
МЧС-м и Управленэ нэ-
хъыщхьэу  КъБР-м щыIэм и 
унафэщI, къэрал кIуэцI 
 къулыкъум и генерал-майор 
Надежин Михаил. 

Зыгъэсэныгъэм къра-
шэлIащ цIыху 331-рэ, техникэ 
73-рэ, абыхэм ящыщу Уры-
сей МЧС-м и техникэу 32-рэ 
лэ жьакIуэу 211-рэ, - къет Уры-
сей МЧ С-м и Управленэ нэ-
хъыщхьэу  КъБР-м щыIэм и 
пресс-IуэхущIапIэм. 

УАРДЭ Жантинэ.

Гъут Iэдэм, филологие щIэныгъэ-
хэмкIэ доктор: - Зы хьэблэ дыдэ-
сащ, зы бжыхь, тIэкIуи хуэчэтхъауэ, 
ди зэхуаку дэту дыкъыздэхъуащ Би-
берд сэрэ. Ар сэ нэхърэ илъэсихкIэ 
нэхъыжьщ. Биберд и адэр зауэм 
кIуэри хэкIуэдауэ, и анэр узым 
ихьри зеиншэ къабзэу къэнауэ ап-
хуэ дэт. Адэ къуэши иIэт икIи къы-
пэIэбэрт, ауэ зи джэд ежэкIымрэ 
тIэкIу пыIудзауэ щыпсэумрэ зы 
 хъурэ?! Нэхъыбэу зи нэIэ тетари дэ-
ращ, зы пщIантIэ дыдэсу дыкъыз-
дэхъуащ жысIэми пцIы супсыну-
къым. Абыи къыщымынэу, езыми 
къуэшу фIэкIа дыкъимылъытэу 
апхуэдэт, зэзэмызэ си Iэпэр иубыду 
зыщIыпIэ сыщишаи щыIэщ. Зе-
иншэщи тхьэмыщкIэщ, жаIэу ди 
адэ-анэм ар зэрашэлIа къудейуэ 
аракъым, езым и гумащIагъэм, и 
цIыхуфIагъым, и бзэIэфIагъым 
куэд кърикIуащ. Хьэлэмэтракъэ, сэ 
къызэрысхущытам хуэдэ дыдэ 
 мыхъуми, абы и гур псоми яхузэIу-
хауэ щытащ. Iэмал иIэххэу цIыху 
жа гъуэу илъагъунутэкъым, и псэр 
хьэ лэлыщэт. Апхуэдэ цIыхур икIи 
къэгубжьыгъуафIэщ. И пIэ къип-
шакъэ – къыдрихьейр занщIэу 
къыбжиIэнут. 

Зэгуэрым Къып Мухьэмэд жиIауэ 
щытащ: «ЦIыхум и гур и бгъэм 
илъщ, Журт Биберд зэрыщыту гущ, 
дэнэ деж уеIусэми къэтхытхыу, 
апхуэдизкIэ гумащIэщи». Апхуэдэу 
дунейм псэуащ. Езым и дуней те-
тыкIэмрэ и творчествэмрэ апхуэ-
дизкIэ зэтащи, и гумащIагъэр и 

Журт Биберд къызэралъхурэ илъэс 85-рэ ирокъу

усэхэми, и пьесэхэми, и прозэми, и 
творчествэ псоми къыщынэхуэ-
жащ. Абы комедие щитхым и деж  
умы дыхьэшхынкIэ Iэмал имыIэу 
щы тыкIэ урегъахуэ. Гум щIыхьэн 
къы щиIуэтэжым и деж уэ нэхъ гу 
быдэ щымыIэми, уи нэпсым къы-
зэп ригъэжыхьу укъегъэгумэщIэф. 

Абы и тхылъу къыдэкIахэм хэс-
лъэгъуауэ сщIэжыркъым, ауэ жур-
налым тетащ «Къаниболэтхэ я 
псынэр» Iуэтэжыр. А зым фIэкIа 
имыт хами, Биберд тхакIуэхэм я зэ-
гухьэныгъэм хэбгъэхьэ хъунт. Абы 
усэм хэлъ хабзэ рифми ритми хэлъ-
къым, ауэ макъыу хэтыр зэщIо-
жьыуэ, усэщ жыпIэми ущымыуэ-       
ну. 

Хъыбар къэпIуэтэжкIэ тхакIуэ 
ухъур къым, тхыгъэ куэд зэпыбгъэу-
вэкIи роман хъуркъым. Тхыгъэм 
анэдэлъхубзэм и IэфIыр къы-
хэпхыфрэ цIыхубэм бгъэдэп лъ-
хьэфмэ, аращ тхакIуэ жыхуаIэр. 
Мис ар хэлъщ Биберд и Iэдакъэ-
щIэкI дэтхэнэми. 

Бицу Анатолэ, КъБР-м и цIыхубэ 
усакIуэ: - Биберд «Си унэцIэ дыдэр» 
зыфIища и япэ дыдэ тхылъыр 1971 
гъэм дунейм къытехьащ, а гъэм сэ 
«Эльбрус» тхылъ тедзапIэм лэжьэн 
щезгъэжащ редактору. Абы щы-
щIэдзауэ пенсэ сы тIысыжыху си 
 гъащIэр а IуэхущIапIэм щысхьащ. 
АбыкIэ жысIэну сы зыхуейращ: 
 Биберд и япэ тхылъым къыщыщIэ-
дзауэ, адыгэбзэкIэ уры сыбзэкIи 
Налшык къыщыдэкIауэ хъуам си 
Iуэху хэлъщ. Иныкъуэм сриредакто-

ру, адрейхэм сраредактор нэхъыщ-
хьэу къыдэкIащ.

Сэ сыщеджа Литературэ инсти-
тутым тхэн IэщIагъэм и щэхум 
дыщыхурагъэджат щхьэхуэу. Би-
берд къиухар ди университетрат, 
егъэджакIуэ IэщIагъэт иIэри, атIэ-
ми фIы дыдэу хищIыкIырт а 
 щэ хухэм. Тхэным икъукIэ хуэIэ-
кIуэлъакIуэт жыхуэсIэщ. 

Япэ тхылъым къыкIэлъыкIуащ 
«Си сабиигъуэм и бжьэпэ» тхы-
лъыр. Ар нобэми ныжэбэми ди 
еджакIуэ цIыкIухэм школхэм къы-
щагъэсэбэп. Хуабжьу тхы лъыфIщ, 
тхылъ губзыгъэщ. Аушы джэр жы-
пIамэ, и псэр итыну къыщалъхуа 
 къуажэр фIыуэ илъагъурт Биберд. 
Зы псынэ, зы Iуащхьэ къигъэна-
къым зи гугъу имыщIа, жылэр къа-
ригъэ цIыхуащ тхылъым еджэу 
 хъуам. 

Дащытхъуу Нало Заур и бзэ, Ма-
фIэдз Сэрэбий, Бемырзэ Мухьэдин 
сымэ я бзэ жыдоIэ. Куэд дыдэ 
 иIыгъщ бзэм, литературэм и лъаб-
жьэри аращ. Мис апхуэдэу адрей-
хэм къахэзыгъэщхьэхукI, «Биберд и 
бзэ», къритат абы. 

Мыз Ахьмэд, тхакIуэ, КъБР-м 
щIыхь зиIэ и журналист: - И щхьэ 
сымылъагъу щIыкIэ хъыбаркIэ 
къэсцIыхуауэ щытащ сэ Биберд. 
Унэ лъащIэ щащI комбинатым 
сыщылажьэрт, университетми за-
очнэу сыщеджэрт. Дэ къытхэст 
Аушыджэр щыщ Гъут Аслъэнбий, 
ар Биберд и благъэт. ГъэщIэгъуэну 
тепсэлъыхьырт Биберд, итIанэ абы 

къытхуихьащ «Си сабиигъуэм и 
бжьэпэ» тхылъ цIыкIур. Курс псом 
щIэдджыкIауэ щытащ ар хуабжьу 
гъэщIэгъуэн тщыхъуауэ. 

ФIы куэд уигу къэбгъэкIыжыфы-
нущ Биберд и дуней тетыкIам, и 
цIыху хэтыкIам, хьэл-щэн хэлъам 
теухуауэ. Ар ящыщтэкъым  къулыкъу 
лъагэ зыIыгъхэм зи щхьэр яхуэ-
зыгъэщхъхэм, и унафэщI дыдэрауи 
щрырет, игу иримыхьын гуэр ди-
лъэгъуамэ е дищIэмэ, и щхьэ теча-
уэ жриIэфынут. 

Гу къабзэ, псэ хьэлэл зиIэ цIыхуу 
Биберд дунейм зэрытетар ящIэж ар 
зыцIыхуу щыта псоми. Зыгуэрым 
фIы къехъулIамэ, ар и щхьэм 
къылъыса хуэдэу щыгуфIыкIырт. 
Псом хуэмыдэу абы и гуапэ хъурт 
литературэм гу хуэзыщIа щIа-
лэгъуа лэм зыгуэр къайхъулIэмэ. И 
щхьэкIэ зыхуигъазэрти ехъуэхъурт, 
рецензэ итхырти газетым къыт-
рыригъадзэрт.

Зыми хуэдэжкъым Биберд зауэм 
теухуа и тхыгъэхэр. Ди тхакIуэхэм 
мащIэ дыдэ фIэкIа яхэткъым зауэм 
темытхыхьа. Ауэ а Iуэхугъуэр гу-
щIэм нэсу, псэм еIусэу, малъхъэ-
дисым хуэдэу узыщIишэу къэзы-
гъэлъэгъуэфар зырызщ. Мис а ма-
щIэм яхэтщ Биберди. Ар тхакIуэм 
къыщIехъулIар, дауи, и сабиигъуэр 
а зэман дыджым зэрыхиубыдарщ, 
абы и мафIэ лыгъэм и сабиипсэр 
зэрилыпщIарщ. 

Биберд и IэдакъэщIэкIхэм гуп-
сэхуу уеджэу ахэр гукIэ зэбгъэзэхуэ-
жа нэужь, уигу къэкIращ: къэбэр-
дей литературэр куэд хуэныкъуэнут 
абы и роман, повесть, Iуэтэж 
 гъуэзэджэхэр хэмытамэ. Тхылъ 
зыбгъупщI къыдигъэкIауэ, лIыпIэ 
иува къудейуэ, 2003 гъэм дунейм 
ехыжа тхакIуэм къызэринэкIащ 
лъэужь дахэ. Шэч хэлъкъым Журт 
Биберд и тхыгъэ купщIафIэхэм 
яхуэфэщэн увыпIэ лъэпкъ литера-
турэм сыт щыгъуи зэрыщагъуэты-
нум, ахэр ди прозэм хэлъхьэныгъэ 
нэс зэрыхуэхъуам.

 Зыгъэхьэзырар 
ИСТЭПАН Залинэщ. 

Журт Биберд Къумыкъу и къуэр Аушыджэр къуа-
жэм 1937 гъэм мэлыжьыхьым и 19-м къыщалъхуащ. 
Ар къызыхэкIар мэкъумэшыщIэ унагъуэщ. Биберд 
сабиигъуэ дахи, щIалэгъуэ тыншыгъуи иIауэ пху-
жыIэнукъым зыхалъхуа зэманыр хьэлъэу зэ ры щы-
тамрэ и адэ-анэр пасэу фIэкIуэду зеиншэу къызэры-
хъуамрэ къэплъытэмэ. 

Ар иджыри школым щIэст, тхэным щыдихьэхам. 
ЩIэхъуэпсырт журналист, тхакIуэ хъуну. И нэр 
къызыхуикIам и Iэр техуащ Биберд.  КъБКъУ-м и 
филологие факультетым щыщеджэ илъэс хэм (1958-
1964) и усэхэр, Iуэтэж кIэщIхэр къы техуэу хуежьащ 
республикэм къыщыдэкI газетхэмрэ журналхэмрэ. 
1964 гъэм щегъэжьауэ 1978 гъэ хъуху ар щылэжьащ 
Къэбэрдей-Балъкъэр радиом и литературэ редак-
цэм. А лъэхъэнэм абы игъэ хьэзырауэ щыта нэтын 
купщIафIэхэр ноби радиом и хъумапIэм щIэлъщ. 
Журналисту щылэжьа зэманращ Биберд прозэм 
 нэхъ зыщрипщытари. Абы щыгъуэ и Iэдакъэ къы-
щIэкIащ Iуэтэж зыбжанэ. Абыхэм ящыщщ «Мэ-
рэмэжьей», «Адэ лъапсэжь», «Уэшх нэужьым» жы-
хуиIэхэр. Ахэр псори зытеу хуар зауэм и Iэужьырщ. 

ЦIыхухэм я гум дыхьа а Iуэтэжхэм къыкIэлъы-
кIуащ  «Сабиигъуэм и бжьэпэ», «Гъатхэ пасэ», 
«Адэжь лъап сэ» повестхэр. Нэхъ иужьу Биберд и 
къалэ мыпэм къыщIэкIащ тхыгъэ пIащитI - «Гъуэжь-
куий», «Унагъуэ» романхэр.

Зи гугъу тщIа тхыгъэхэм нэмыщIкIи, Биберд ит-

хащ «Ажэкъуэ» повестыр, «Щхьэм имытмэ, лъа-
къуэм и мыгъуагъэщ», «Гуащэр зэрагъэIэсэр», 
«УкъулыкъущIэнумэ, къеблагъэ» пьесэхэр. Жур-
тым и псалъэхэр щIэлъщ цIэрыIуэ хъуа уэрэд зыб-
жанэми. Литературэм и жанр зэмылIэужьыгъуэхэм 
ар хуэIэижьу зэрыщытам и щыхьэтщ нэгъуэщI 
лъэпкъ хэм щыщ тхакIуэ цIэрыIуэхэм я Iэдакъэ-
щIэкIхэр фIы дыдэу зэрызридзэкIар. Псалъэм па-
пщIэ, Толстой Алексей, Шолохов Михаил, Айтматов 
Чингиз, Думбадзе Нодар, Карим Мустай сымэ 
адыгэбзэкIэ «къигъэпсэлъащ». 

Езы Биберд и тхыгъэхэри урысыбзэкIэ зэрадзэ-
кIырт. Ахэр къыщытрадзэрт Налшыки Москваи, 
абы и пьесэхэм къытращIыкIа спектаклхэр щагъэу-
вырт ЩоджэнцIыкIу Алий и цIэр зезыхьэ Къэбэр-
дей къэрал драмэ театрми, нэгъуэщI  театрхэми. 

Журт Биберд Журналистхэми ТхакIуэхэми я соз-
хэм хэтащ. 1983 гъэм къыщыщIэдзауэ дунейм ехы-
жыху ар «Нур» сабий журналым редактору щы лэ-
жьащ. 

1991 гъэм Биберд къыфIащауэ щытащ «Къэбэр-
дей-Балъкъэр Республикэм гъуазджэхэмкIэ щIыхь 
зиIэ и лэжьакIуэ» цIэ лъапIэр. Лъэпкъ литературэм 
хуищIа хэлъхьэныгъэм папщIэ 1997 гъэм къратащ 
Къэбэрдей-Балъкъэрым и ЩIыхь тхылъыр. 

Журт Биберд фIыуэ зыцIыхуу, и гуащIэм щыгъуа-
зэу, и ныбжьэгъуу щыта цIыху зыбжанэм я пса-
лъэкIэ згъэбеину сыхуейщ мы тхыгъэр. 

Лъэпкъ щIэ-
ныгъэм и зыу-
ж ь ы н ы г ъ э м 
хэлъ хьэныгъэ 
ин хуэзыщIа, 
экономикэ щIэ-
ныгъэхэм я док-
тор, КIуэ кIуэ 
Валерэ и цIэр 
з е з ы х ь э 
К ъ э б э р д е й - 
Балъкъэр къэ-
рал мэкъу мэш 
университетым 
и лэ жьакIуэ па-
шэхэм ящыщщ, 
э к о н о м и к э 
щIэныгъэхэм я 
доктор, про-

фес сор Къанщыкъуей Валерэ Уэхьид и къуэм и ныб-
жьыр илъэс 70 ирокъу.

Егъэджэныгъэ, щIэныгъэ-къэхутэныгъэ IэнатIэм 
илъэс куэд лъандэрэ пэрыт Къанщыкъуей Валерэ и 
зэфIэкI куэд ирихьэлIащ ди щIыналъэм и экономи-
кэм зегъэужьыным. КъБКъМУ-м и IэщIагъэлI пэрыт-
хэм халъытэ щIэныгъэлIыр гу къабзэрэ псэ хьэлэл-
кIэ, бгъэдэлъ щIэныгъэ куумкIэ, и къаруи и зэфIэкIи 
емыблэжу, ядогуашэ къыдэлажьэхэми, IэщIагъэлI 
ныбжьыщIэхэми, иригъаджэ студентхэми. Абы и 
 къалэмыпэм къыпыкIащ щIэныгъэ-къэхутэныгъэ 
лэжьыгъэу 130-м щIигъу, монографие щхьэхуэхэри 
яхэту. Къанщыкъуейр и унафэщIщ Методологием, 
анализымрэ инновацэ лэжьыгъэмкIэ щIэныгъэ 
школым. Илъэс зыбжанэ хъуауэ абы къыдегъэкI зи 
пашэ IэнатIэм щекIуэкI щIэныгъэ-къэхутэныгъэхэр 
къыщыгъэлъэгъуа журнал щхьэхуэ. ЩIэныгъэлI 
щыпкъэм и нэIэм щIэту доктор, кандидат диссерта-
цэхэр ягъэхьэзыращ икIи ехъулIэныгъэкIэ пха-
гъэкIащ IэщIагъэлI 30-м щIигъум. 

Зи пщIэр лъагэ еджагъэшхуэм, зэфIэкIышхуэ зыб-
гъэдэлъ щIэныгъэлIым, хэкупсэ нэсым дохъуэхъу 
узыншагъэ быдэ иIэу лъэпкъым, къэралым иджыри 
куэдрэ хуэлэжьэну, и щхьэгъусэ Ларисэрэ езымрэ 
зэкIэрымыхуу, я бынхэм, абыхэм къащIэхъуэ щIэб-
лэм я насып ялъагъуу псэуну. 

КОТЛЯРОВХЭ Мариерэ Викторрэ.


